
Монгол Улсын Их Хурлын 2017 оны хаврын ээлжит чуулганы 

Хууль зүйн байнгын хорооны  4 дүгээр

сарын 11-ний өдөр /Мягмар гараг/-ийн  
хуралдааны гар тэмдэглэл

Хууль зүйн байнгын хорооны дарга Ш.Раднаасэд ирц, хэлэлцэх асуудлын дарааллыг танилцуулж, хуралдааныг даргалав.

Ирвэл зохих 19 гишүүнээс 16 гишүүн ирж, 84.2 хувийн ирцтэйгээр хуралдаан  09 цаг 35 минутад Төрийн ордны “Б” танхимд эхлэв. 

Чөлөөтэй: Н.Учрал, Д.Цогтбаатар, С.Эрдэнэ.
Нэг. Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүд /Засгийн газар 2017.03.24-ний өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/

Хэлэлцэж буй асуудалтай холбогдуулан Хууль зүй, дотоод хэргийн сайд С.Бямбацогт, Боловсрол, соёл, шинжлэх ухаан, спортын сайд Ж.Батсуурь, Хууль зүй, дотоод хэргийн яамны төрийн нарийн бичгийн дарга Б.Баясгалан, Цагдаагийн ерөнхий газрын дарга Ө.Энхтөр, Хил хамгаалах ерөнхий газрын дарга Ц.Сэргэлэн, Шүүхийн шийдвэр гүйцэтгэх ерөнхий газрын дарга Ц.Амгаланбаяр, Оюуны өмч, Улсын бүртгэлийн ерөнхий газрын дарга Р.Содхүү, Гадаадын иргэн, харьяатын газрын дарга Д.Мөрөн, Архивын ерөнхий газрын дэд дарга Г.Билгүүн, Шүүх шинжилгээний үндэсний хүрээлэнгийн захирал Д.Батжаргал, Хууль сахиулах их сургуулийн захирал С.Баатаржав, Хууль зүйн үндэсний хүрээлэнгийн захирал С.Энхцэцэг, Хүний эрхийн Үндэсний Комиссын дарга Ж.Бямбадорж, Үндсэн хуулийн цэцийн Тамгын газрын дарга Д.Баянбилэг, Улсын дээд шүүхийн Тамгын газрын дарга Ж.Наранпүрэв, Авлигатай тэмцэх газрын Тамгын хэлтсийн дарга З.Баасанням, Хууль зүй, дотоод хэргийн яамны Санхүү, хөрөнгө оруулалтын хэлтсийн дарга Н.Цэвэлмаа, Сангийн яамны төрийн нарийн бичгийн дарга Б.Нямаа, мөн Төсвийн бодлого, төлөвлөлтийн газрын дарга Ж.Ганбат, Төсвийн хөрөнгө оруулалтын газрын дарга З.Мөнх-Оргил нар оролцов.

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж,  референт Ч.Батбямба нар байлцав.

Хууль санаачлагчийн илтгэлийг Боловсрол, соёл, шинжлэх ухаан, спортын сайд Ж.Батсуурь танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүн О.Батнасан, Ж.Батнасан, Ц.Нямдорж, Х.Нямбаатар, Ш.Раднаасэд нарын тавьсан асуултад Хууль зүй, дотоод хэргийн сайд С.Бямбацогт, Шүүхийн шийдвэр гүйцэтгэх ерөнхий газрын дарга Ц.Амгаланбаяр, Хил хамгаалах ерөнхий газрын дарга Ц.Сэргэлэн нар хариулж, тайлбар хийв.

Улсын Их Хурлын гишүүн Н.Оюундарь, Ц.Нямдорж нар үг хэлэв.


Монгол улсын 2017 оны төсвийн тухай хуульд нэмэлт, өөрчлөлт оруулах тухай, нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүдийн талаархи зарчмын зөрүүтэй саналын томьёоллоор санал хураалт явуулав.

Ш.Раднаасэд: - 1.Улсын Их Хурлын гишүүн Б.Пүрэвдоржийн гаргасан, Урсгалд зардлыг 8 тэрбум 4 сая 600 мянган төгрөгөөр нэмэгдүүлснийг хасъя гэсэн саналыг дэмжье гэсэн санал хураалт явуулъя. 

Зөвшөөрсөн:
 3


Татгалзсан:

13


Бүгд:


16

18.8 хувийн саналаар дэмжигдсэнгүй. 

2.Улсын Их Хурлын гишүүн Л.Энхболдын гаргасан, Гашуунсухайт боомтоор нүүрс экспортолж байгаа тээврийн хэрэгслийн гарах, орох замын урсгал тус бүр дээр нь шалгаж, бүртгэхэд шаардагдах шалгалтын кабин байрлуулахад шаардагдах 360.0 сая төгрөгийг нэмж тусгах гэсэн саналыг дэмжье гэсэн санал хураалт явуулъя. 

Зөвшөөрсөн:
 9


Татгалзсан:

 7


Бүгд:


16

56.2 хувийн саналаар дэмжигдлээ. 
3.Улсын Их Хурлын гишүүн Л.Энхболдын гаргасан, Гашуунсухайтын авто замын шалган нэвтрүүлэх нүүрсний экспортыг нэмэх зорилгоор шалган нэвтрүүлэхэд шаардагдах шалгагчийн гэрээт цэргийн цалинд 820.0 сая төгрөгийг нэмж тусгах гэсэн саналыг дэмжье гэсэн санал хураалт явуулъя. 

Зөвшөөрсөн:
 9


Татгалзсан:

 7


Бүгд:


16
56.2 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ш.Раднаасэд Төсвийн байнгын хорооны хуралдаанд танилцуулахаар тогтов. 

 Уг асуудлыг 10 цаг 40 минутад хэлэлцэж дуусав.
Хоёр. Хууль тогтоомжийн тухай хуульд нэмэлт оруулах тухай хуулийн төсөл /Монгол Улсын нэгдсэн төсвийн 2017 оны төсвийн хүрээний мэдэгдэл, 2018-2019 оны төсвийн төсөөллийн тухай хуульд өөрчлөлт оруулах тухай хуулийн төсөлтэй хамт Засгийн газар 2017.03.24-ний өдөр өргөн мэдүүлсэн, төслийн үзэл баримтлалыг хэлэлцэх эсэх/
Хэлэлцэж буй асуудалтай холбогдуулан Сангийн яамны төрийн нарийн  Төрийн нарийн бичгийн дарга Б.Нямаа оролцов.

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж,  референт П.Хулан нар байлцав.
Хуулийн төсөлтэй холбогдуулан Улсын Их Хурлын гишүүн Х.Нямбаатарын  тавьсан асуултад Хууль зүй, дотоод хэргийн сайд С.Бямбацогт, Сангийн яамны төрийн нарийн бичгийн дарга Б.Нямаа нар хариулж, тайлбар хийв.

Улсын Их Хурлын гишүүн Ц.Нямдорж үг хэлэв.
Ш.Раднаасэд: - Хууль тогтоомжийн тухай хуульд нэмэлт оруулах тухай хуулийн төслийн үзэл баримтлалыг хэлэлцэж чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 
Зөвшөөрсөн:
 8

Татгалзсан:

 8

Бүгд: 


16

50.0 хувийн саналаар дэмжигдсэнгүй.
Байнгын хорооноос гарах санал, дүгнэлтийг Улсын Их Хурлын гишүүн Ш.Раднаасэд Төсвийн байнгын хорооны хуралдаанд танилцуулахаар тогтов. 

 Уг асуудлыг 10 цаг 50 минутад хэлэлцэж дуусав.
Гурав. Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай хуулийн төсөл болон Төрийн албаны тухай хуульд нэмэлт оруулах тухай хуулийн төсөл /Засгийн газар 2016.10.07-ны өдөр өргөн мэдүүлсэн, эцсийн хэлэлцүүлэг, үргэлжилнэ/

Хэлэлцэж буй асуудалтай холбогдуулан Авлигатай тэмцэх газрын Тамгын хэлтсийн дарга З.Баасанням, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Б.Гантуяа нар оролцов.


Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж,  зөвлөх Б.Хонгорзул нар байлцав.


Хуулийн төслийг эцсийн хэлэлцүүлэгт бэлтгэсэн талаар ажлын хэсгээс гаргасан санал, дүгнэлтийг ажлын хэсгийн ахлагч, Улсын Их Хурлын гишүүн Х.Нямбаатар танилцуулав.

Хуулийн төсөлтэй холбогдуулан Улсын Их Хурлын гишүүдээс асуулт гараагүй болно. 

Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай, Төрийн апбаны тухай хуульд нэмэлт оруулах тухай хуулийн төслүүдийн талаархи зарчмын зөрүүтэй саналын томьёоллоор санал хураалт явуулав.

Ш.Раднаасэд: - 1.Төслийн 10.1.4 дэх хэсгийн “Энэ хуулийн 10.1.2 дахь хэсэгт заасан нэр дэвшигч түүний хамаарал бүхий этгээд нь оффшор бүсэд өөрийн нэр дээр банкны данс нээлгэсэн, мөнгөн хөрөнгө байршуулсан, хөдлөх, үл хөдлөх хөрөнгө өмчилсөн, хувь нийлүүлэх замаар хуулийн этгээд үүсгэн байгуулсан бол энэ тухай урьдчилан мэдүүлэх ба нэр дэвшигчийг томилогдсон, эсвэл сонгогдсон өдрөөс хойш гурван сарын дотор дараах арга хэмжээг авч өмчийн байдалд орсон өөрчлөлт орлогын талаар 30 хоногийн дотор холбогдох байгууллагад мэдүүлнэ” гэснийг “Энэ хуулийн 10.1.2 дахь хэсэгт заасан нэр дэвшигч албан тушаалд сонгогдсон эсвэл томилогдсон тохиолдолд тухайн албан тушаалтан түүний хамаарал бүхий этгээд нь оффшор бүсэд банкны данс нээлгэсэн, мөнгөн хөрөнгө байршуулсан, хөдлөх, үл хөдлөх хөрөнгө өмчилсөн хувь нийлүүлэх замаар хуулийн этгээд үүсгэн байгуулсан бол гурван сарын дотор дараах арга хэмжээг авч өмчийн байдалд орсон өөрчлөлт орлогын талаар 30 хоногийн дотор Авлигатай тэмцэх газарт мэдүүлнэ” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
14

Татгалзсан:

 2


Бүгд:


16

87.5 хувийн саналаар дэмжигдлээ.         
2.Төслийн дор дурдсан агуулгатай 3 дугаар зүйлийг хасах:

3 дугаар зүйл.Энэ хуулийг … дугаар оны ...-ны өдрөөс эхэлж дагаж мөрдөнө гэсэн саналыг дэмжье гэсэн санал хураалт явуулъя.

Зөвшөөрсөн:
12

Татгалзсан:

 4


Бүгд:


16
75.0 хувийн саналаар дэмжигдлээ.         
Дээрх саналтай холбогдуулан Улсын Их Хурлын гишүүн Х.Нямбаатар, Б.Дэлгэрсайхан нар үг хэлэв. 
3.Төслийн 1 дүгээр зүйлийн 10.1.5 дахь хэсгийн “суралцах” гэсний дараа “хөдөлмөр эрхлэх” гэж, “мэдэгдэнэ” гэсний өмнө “бичгээр” гэж тус тус нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
14

Татгалзсан:

 2


Бүгд:


16
87.5 хувийн саналаар дэмжигдлээ.         
4.Төрийн албаны тухай хуульд нэмэлт оруулах тухай хуулийн төслийн талаар төслийн 2 дугаар зүйлийг дор дурдсанаар өөрчлөн найруулах: 

“2 дугаар зүйл. Энэ хуулийг Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилсан сэргийлэх тухай хуульд нэмэлт оруулах тухай хууль хүчин төгөлдөр болсон өдрөөс эхэлж дагаж мөрдөнө” гэсэн саналыг дэмжье гэсэн санал хураалт явуулъя.

Зөвшөөрсөн:
14

Татгалзсан:

 2


Бүгд:


16
87.5 хувийн саналаар дэмжигдлээ.

Байнгын хорооноос гарах танилцуулгыг Улсын Их Хурлын гишүүн Х.Нямбаатар Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 10 цаг 57 минутад хэлэлцэж дуусав.


Дөрөв.  “Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт оруулах тухай хууль батлагдсантай холбогдуулан авах арга хэмжээний тухай” Улсын Их Хурлын тогтоолын төсөл 

Хэлэлцэж буй асуудалтай холбогдуулан Авлигатай тэмцэх газрын Тамгын хэлтсийн дарга З.Баасанням, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Б.Гантуяа нар оролцов.


Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж,  зөвлөх Б.Хонгорзул нар байлцав.


Улсын Их Хурлын гишүүдээс асуулт гараагүй болно. 


Улсын Их Хурлын гишүүн Х.Нямбаатар тогтоолын төслийг анхны хэлэлцүүлгээр батлуулъя гэсэн горимын санал гаргав.


Ш.Раднаасэд: -Улсын Их Хурлын гишүүн Х.Нямбаатарын гаргасан горимын саналыг дэмжье гэсэн санал хураалт явуулъя.


Зөвшөөрсөн:
12

Татгалзсан:

 4


Бүгд:


16

75.0 хувийн саналаар горимын санал дэмжигдлээ.

Ш.Раднаасэд: -“Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт оруулах тухай хууль батлагдсантай холбогдуулан авах арга хэмжээний тухай” Улсын Их Хурлын тогтоолын төслийг чуулганы нэгдсэн хуралдаанд оруулж хэлэлцүүлэн анхны хэлэлцүүлгээр батлуулахыг дэмжье гэсэн санал хураалт явуулъя.

Зөвшөөрсөн:
12

Татгалзсан:

 4


Бүгд:


16

75.0 хувийн саналаар тогтоол батлагдлаа.

Байнгын хорооноос гарах санал, дүгнэлтийг Улсын Их Хурлын гишүүн Х.Нямбаатар Улсын Их Хурлын чуулганы нэгдсэн хуралдаанд танилцуулахаар тогтов. 

Тэмдэглэлтэй танилцсан: 

ХУУЛЬ ЗҮЙН БАЙНГЫН 


ХОРООНЫ ДАРГА     


           
Ш.РАДНААСЭД

Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ






П.МЯДАГМАА
Монгол Улсын Их Хурлын 2017 оны хаврын ээлжит чуулганы
 Хууль зүйн байнгын хорооны 4 дүгээр сарын 

11-ний өдөр /Мягмар гараг/-ийн  хуралдааны 

дэлгэрэнгүй тэмдэглэл

Ш.Раднаасэд: -Гишүүдийн өглөөний мэнд хүргэе. 4 сарын 11-ний өдрийн хуралдаан нээснийг мэдэгдье. Байнгын хорооны хуралдаанаар хэлэлцэх асуудлыг танилцуулъя. 

1.Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүд /Засгийн газар 2017.03.24-ний өдөр өргөн мэдүүлсэн хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/.

2.Хууль тогтоомжийн тухай хуульд нэмэлт оруулах тухай хуулийн төсөл /Монгол Улсын нэгдсэн төсвийн 2017 оны төсвийн хүрээний мэдэгдэл, 2018-2019 оны төсвийн төсөөллийн тухай хуулийн төсөлтэй хамт Засгийн газар 2017.03.24-ний өдөр өргөн мэдүүлсэн, төслийн үзэл баримтлалыг хэлэлцэх эсэх/

3.Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай хуулийн төсөл болон Төрийн албаны тухай хуульд нэмэлт оруулах тухай хуулийн төсөл /Засгийн газар 2016.10.07-ны өдөр өргөн мэдүүлсэн, эцсийн хэлэлцүүлэг, үргэлжилнэ/

4.Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай хуулийн төсөл болон Төрийн албаны тухай хуульд нэмэлт оруулах тухай хуулийн төсөл батлагдсантай холбогдуулан гарч байгаа тогтоолын төсөл.

5.Зөрчлийн хууль. Ажлын хэсэг юм нь дууссан юм уу. Ийм дөрвөн асуудал хэлэлцэнэ. 

Хэлэлцэх асуудал дээр саналтай гишүүд байна уу. Алга байна. Саналтай гишүүн байхгүй бол асуудлаа хэлэлцэж эхэлье.

Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүд /Засгийн газар 2017.03.24-ний өдөр өргөн мэдүүлсэн хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/

Хууль санаачлагчийн илтгэлийг Батсуурь сайд танилцуулах уу. Батсуурь сайд танилцуулга хийе.  Гуравдугаар микрофон. 

Ж.Батсуурь: -Байнгын хорооны дарга эрхэм гишүүд ээ, Монгол Улсын Их Хурлын 2016 оны 11 дүгээр сарын … өдрийн хуралдаанаар батлагдсан эдийн засгийг сэргээх хөтөлбөрийн хэрэгжилтийг дэмжих төсвийн нэгдмэл тэнцвэртэй байдлыг хангах, сахилга батыг чангатгах, төсвийн алдагдлыг үе шаттай бууруулах замаар өрийн тогтвортой байдлыг бүрдүүлэх зорилгоор олон улсын валютын сангийн өргөтгөсөн санхүүжилтийн хөтөлбөрийг хэрэгжүүлэх бодлогын арга хэмжээний хүрээнд Монгол Улсын 2017 оны төсвийн тухай хуульд нэмэлт, өөрчлөлт оруулах тухай. Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүдийг боловсруулан Улсын Их Хуралд 2017 оны 3 дугаар сарын 24-ний өдөр өргөн барьсан билээ. Хөтөлбөрийн хүрээнд дараах бодлогын арга хэмжээг хэрэгжүүлэхээр олон улсын валютын сантай урьдчилан тохирсны дагуу холбогдох нэмэлт өөрчлөлтийг төсвийн тодотголын төсөлд тусгалаа. 

Үүнд: Төсвийн орлогын уул уурхайн салбарын үйл ажиллагаанаас хамаарах хамаарлыг бууруулах, төсвийн орлогын тогтвортой эх үүсвэрийг бий болгох зорилгоор 

1.Архи, тамхины онцгой албан татвар, импортын тамхины гаалийн албан татварыг нэмэгдүүлэх, 

2.Авто бензин дизелийн түлшний онцгой албан татварыг хуульд  заасан хязгаарт багтаан нэмэгдүүлэх,

3.Суудлын автомашины онцгой албан татварыг нэмэгдүүлэх, 

4.Хувь хүний орлогын албан татварыг шатлалтай болгох,


5.Хадгаламжийн хүүгийн орлогод татвар ногдуулж эхлэх хугацааг урамшуулах арга хэмжээг авна. 

6.Төсвийн зардлын өсөлтийг хязгаарлаж зардлын үр ашгийг нэмэгдүүлэх зорилгоор нийгмийн халамжийг хүн амын орлого багатай зорилтот бүлэгт чиглүүлэх, тэтгэврийн тогтолцоог шинэчлэх, эдийн засгийн идэвхжилийг дэмжих, бараа үйлчилгээний зардлыг хэмнэлтийн горимд шилжүүлэх бодлого баримталж байна. Энэ хүрээнд эм эмнэлгийн хэрэгслийг худалдан авалтын үр ашгийг сайжруулах 

2.Тэтгэвэрт гарах насны доод хязгаарыг хүн ам зүйн насны бүтэц орж буй өөрчлөлттэй уялдуулан ур хугацаанд аажмаар нэмэгдүүлэх ахмад настны хөдөлмөр эрхлэлтийг дэмжих 

3.Эдийн засгийн идэвхжилийг дэмжих, иргэдийг ажлын байраар хангах зорилгоор жижиг дунд үйлдвэрлэлийг нэмэгдүүлэх хөдөө аж ахуйн салбарт мах сүүний анхдугаар аяныг эхлүүлэх атрын 3 дугаар аяныг үргэлжлүүлэх арга хэмжээг эхлүүлэх,


4.Цалингийн зардлыг 2017, 2018 он дуустал царцаах, төрийн албанаас хууль тогтоомжид заасан эрхийн дагуу чөлөөлөгдсөн албан хаагчийн орон тоонд нөхөн томилгоо хийхийг түр хугацаанд буюу 2017-2019 он дуустал хязгаарлах, 

5.Хүүхдийн мөнгийг орлого багатай өрхүүдэд олгох, тооцоолсон хэмнэлтийг нийгмийн эмзэг бүлэгт хүргэх хүнс тэжээлийн хөтөлбөрийн хамрах хүрээг өргөтгөхөд зарцуулах

6.Нийгмийн халамжийн хөтөлбөрүүдийг нэгтгэх, оновчтой болгох ажлыг үе шаттай эхлүүлэх

6.Монгол Улсын 2017 оны төсвийн тухай хуулиар батлагдсан Хөгжлийн банкны төсвөөс эргэн төлөгдөх нөхцөлтэй хөрөнгө оруулалтыг улсын төсөвт шилжүүлэх

7.Улсын төсөв, Хөгжлийн банкны санхүүжилтээр 2016 онд хэрэгжсэн хөрөнгө оруулалтын ажлын дутуу санхүүжилтийг тусгах.

8.Зарим салбарын эх завсарт шаардлагатай байгаа хөрөнгийг шийдвэрлэх зэрэг арга хэмжээг тусгалаа. 

Орон нутгийн төсвийн харилцаа хууль эрх зүйн орчны үүсээд байгаа нөхцөл байдалтай уялдуулан шинэчлэх хүрээнд:

1.Олон улсын валютын сангийн хөтөлбөрийн хүрээнд Улсын төсөв болон орон нутгийн хөрөнгө оруулалтын зохистой харилцааг хангах зорилгоор хөтөлбөр хэрэгжих хугацаанд үндсэн тэнцлийн ашигтай аймгуудаас улсын төсөвт төвлөрүүлэх хувь хэмжээг 2017 онд 40 хувь, 2018 онд 60 хувь болгон үе шаттай нэмэгдүүлж харин 2019 онд 40 хувь, 2020 оноос эхлэн 30 хувь болгон дахин бууруулснаар хуулийн одоогийн зохицуулалтын хэмжээнд хүргэх.

2.Улсын төсвөөс орон нутгийн хөгжлийн санд хэт ялгаатай байдлаар хуваарилагдаж байгаа эх үүсвэр болох ашигт малтмалын ашиглалтын болон хайгуулын тусгай зөвшөөрлийн орлогын 50 хувь, Улсын чанартай томоохон төсөл арга хэмжээг хэрэгжүүлэгч хуулийн этгээдээс бусад этгээдийн төвлөрүүлсэн ашигт малтмал нэмүү өртгийн албан татварын орлогоос 10 хувь гэсэн эх үүсвэрийг тухайн орон нутагт хуваарилах хуулийн зохицуулалтын үйлчлэлийг хөтөлбөр хэрэгжүүлэх хугацаанд хойшлуулах.

3.Сангийн яам, Дэлхийн банк, Швейцарын хөгжлийн агентлагийн хамтран хэрэгжүүлж байгаа төслийн хүрээнд сумдын орон нутгийн хөгжлийн сангийн гүйцэтгэлийн үр дүнд үндэслэн нийт 154 суманд 7.1 тэрбум төгрөгийн урамшуулал олгох зэрэг арга хэмжээг тусгалаа. Ингэснээр Монгол Улсын 2017 онд нэгдсэн төсвийн тэнцвэржүүлсэн орлого 6 их наяд 15.7 тэрбум төгрөг буюу ДНБ-ний 23.1 хувь, Нэгдсэн төсвийн нийт зарлага 8 их наяд 789.8 тэрбум төгрөг буюу, ДНБ-ний 33.7 хувь, Нэгдсэн төсвийн нийт алдагдал 2 их наяд, 774.1 тэрбум буюу ДНБ-ний 10.6 хувьтай тэнцэхээр байгаа юм. Монгол Улсын 2017 оны нэгдсэн төсвийн алдагдал ДНБ-ний 10.6 хувьтай тэнцэхээр байгаа нь Төсвийн тогтвортой байдлын тухай хуулиар тогтоосон төсвийн тусгай шаардлагуудыг өнөөгийн тодорхойлсон түвшинд мөрдөж хэрэгжүүлэх боломжгүй болж байгаа тул төсвийн тогтвортой байдлын тухай хуульд нэмэлт, өөрчлөлт оруулах тухай хуулийн төслийг боловсрууллаа. 

Монгол Улсын 2017 оны Төсвийн тухай хуульд нэмэлт, өөрчлөлт оруулах тухай хуулийн төслийг дагалдуулан нийт 8 хуулийн төсөл, Улсын Их Хурлын гурван тогтоолын төслийг өргөн мэдүүлэхээр бэлтгэлээ. 

Байнгын хорооны дарга Эрхэм гишүүд ээ, 

Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүдийн анхны хэлэлцүүлгийг хийж өгнө үү. 

Анхаарал тавьсанд баярлалаа. 

Ш.Раднаасэд : -Батсуурь сайдад баярлалаа. Ажлын хэсгийн гишүүдийг танилцуулъя. Баясгалан Хууль зүй, дотоод хэргийн яам төрийн нарийн бичгийн дарга, Энхтөр-Цагдаагийн ерөнхий газрын дарга, Сэргэлэн-Хил хамгаалах ерөнхий газрын дарга, Амгаланбаяр-Шүүхийн шийдвэр гүйцэтгэх ерөнхий газрын дарга, Содхүү-Оюуны өмч, Улсын бүртгэлийн ерөнхий газрын дарга, Мөрөн гадаадын иргэн, харьяатын газрын дарга, Билгүүн-Архивын ерөнхий газрын дэд дарга, Энхцэцэг-Хууль зүйн үндэсний хүрээлэнгийн захирал, Батжаргал-Шүүхийн шинжилгээний үндэсний хүрээлэнгийн захирал, Бямбадорж-Хүний эрхийн Үндэсний комиссын дарга, Баянбилэг -Үндсэн хуулийн цэцийн Тамгын газрын дарга, Наранпүрэв-Улсын дээд шүүхийн Тамгын газрын дарга, Баасанням-Авлигатай тэмцэх газрын Тамгын хэлтсийн дарга, Цэвэлмаа-Хууль зүйн дотоод хэргийн яам Санхүү, хөрөнгө оруулалтын хэлтсийн дарга ийм хүмүүс байна. 

Дээрээс нь Сангийн яам Нямаа -төрийн нарийн бичгийн дарга, Ганбат-Төсвийн бодлого, төлөвлөлтийн газрын дарга, Батхүрэл-Эдийн засгийн бодлогын газрын дарга, Баттулга-Санхүүгийн бодлогын газрын дарга, Мөнх-Оргил-Төсвийн хөрөнгө оруулалтын газрын дарга, Алтанзул-Төсвийн орлогын хэлтсийн дарга, Доржсэмбэд-Хөгжлийн санхүүжилтийн хэлтсийн дарга, Хуягцогт-Төсвийн зарлагын хэлтсийн дарга, Өлзийсайхан-Нэгдсэн төсвийн бодлого, төлөвлөлтийн хэлтсийн дарга, Дэгд, Энхболд, Тулга нарын мэргэжилтнүүд оролцож байгаа юм байна. 

Тусдаа явна. Үүний дараагийн асуудал. Хэлэлцэж байгаа асуудалтай холбоотой асуулт асуух гишүүн байна уу. 

Батнасан гишүүн асуултаа асууя. 

О.Батнасан: -Та бүхний өдрийн амгаланг айлтгая. Төсвийн тодотгол хэлэлцэж байна. 2.7 их наядын алдагдалтай ийм тодотголын хэлэлцээд сууж байна л даа. Эдийн засгийн өсөлтийг би бол гайхаад байгаа юм. Ялангуяа энэ Сангийн яамныхнаас асуумаар байгаа юм. -0.2 гэж байгаа юм. Ийм жижигхэн тоо тавьчхаад ямар тооцоолол хийж байгааг би гайхаад байна л даа. Ялангуяа энэ нийгмийн даатгалын шимтгэлийг  нэмэгдүүлж байгаа энэ асуудал бол ажил олгогчдын өврөөс ард түмний араас нь чангааж байгаа ийм л бодлого явуулж байгаа. Нийгмийн даатгалын шимтгэлийг тав гурван хувиар нэмэгдүүлж байгаа энэ асуудлыг бол хэдэн аж ахуйн нэгжүүд ч одоо ачааллаа даах юм уу. Энэ маш хэцүү асуудал гэдгийг хэлмээр байна. 

Хоёрдугаарт энэ маш их анхаарал татаж байгаа асуудал төрийн өмчит компаниудын хувьчлалын асуудал байгаа юм. Хэрвээ хувьчлах юм бол 177 тэрбум төгрөгөөр төсөв чинь нэмэгдэх байсан юм. Улсын үйлдвэрийн газруудыг үнэ цэнтэй болгоно гэж ярьж байгаа. Хэзээ үнэ цэнтэй болгох юм бэ. Арай эздээ хүлээгээд жилийн дараа олон улсын валютын сангийн өргөтгөсөн санхүүжилтийн хөтөлбөрөөс мөнгө орж ирэхээр би авна шүү гээд хүлээлгээд байж байгаа юм биш биз дээ. Ялангуяа Нямаа дарга та зарим нэг зүйл дээр гарын үсэг зурахгүй зугтдаг шиг энэ ажлыг зугтаалгаад аваад үлдээд байгаа юм биш үү та нар. Эрдэнэтийн үйлдвэр 100 хувь төрийн өмчит компани болсон. Энэ Эрдэнэт үйлдвэрээс орж ирж байгаа ашиг гэж юм байна уу. Төрийн өмчит компаниудын оруулж ирэх төсөвт  одоо нэмэр болохуйц татвар түрээс ашиг гэж юм юу байна аа. Энэ талаар тодорхой хариулт өгөөч. Ард түмэн маш их хүлээж байна энэ асуудлаар. 

Баярлалаа. 

Ш.Раднаасэд: -Хэн хариулах вэ? Нямаа дарга микрофон 5. 

Б.Нямаа: -Батнасан гишүүний асуултад хариулъя. Эдийн засгийн өсөлтийг -0.2 хувиар авсан асуудлаар эхний асуултад. Тэгэхээр эдийн засгийн өсөлтийг тооцоход мэдээж өнгөрсөн жилтэй харьцуулахад төсвийн зарцуулалтаар ДНБ-ний 7 орчим хувьтай тэнцэх хэмжээгээр буурч байгаа. Засгийн газрын хэрэглээ буурна гэдэг бол нөгөө талдаа эдийн засгийн өсөлтөд бас давхар нөлөөлдөг. Өнгөрсөн жилийн эдийн засгийн өсөлт бол зөвхөн нэг орчим хувийн өсөлттэй гарсан байгаа. Тэр сууриас бид Засгийн газрын хэрэглээг буюу зарцуулалтыг нэлээд их хэмжээгээр бууруулснаас 1 дүгээрт эдийн засгийн өсөлт нэлээд саархаар байгаа. 

Хоёрдугаарт олон улсын валютын сантай тохиролцсон энэ хувилбар маань бол суурь хувилбар гэж байгаа юм. Хамгийн муу хувилбараа тохирсон гэсэн үг. Бусад эдийн засаг дээр нэмж гаргах уул уурхайн шинэ төслүүд экспортын нэмэгдэл томоохон төслүүд нэмж одоо хөдлөх энэ асуудлууд бол бүгд энэ дээр нэмэгдээд эдийн засгийн өсөлтийг эерэг гаргах ийм үзүүлэлт болох ёстой. Нөгөө талаасаа валютын сантай бид хөтөлбөр тохирох үед Засгийн газрын баримталсан нэг байр суурь бол эдийн засгийн өсөлтийг биежиж орлого нь бодитой болсон үед нь бол төсөв талдаа зарцуулдаг байя гэсэн ийм байр суурийг барьсан байгаа. Өмнөх жилүүдэд бол төсвийн орлого эдийн засгийн өсөлтийг хэт өндөр тооцсоноос болоод төсвийн алдагдлыг багаар тооцоод орлогын өндрөөр тооцоод бодит байдал дээр төсөв их өндөр алдагдалтай гардаг. Бас Засгийн газрын өр нэмэгдэх ийм сөрөг зүйлүүд байсан учраас аль болохоор суурь хувилбараар тооцож авъя гэсэн ийм тохиролцооны үүднээс хоёр дахь шалтгаан нь байгаа юм. 

Хоёр дахь асуудлын хувьд бол нийгмийн даатгалын шимтгэлийн хувь хэмжээг нэмэгдүүлж байгаа асуудал нь өөрөө төсвийн алдагдлаасаа гадна нийгмийн даатгалын сангийн өөрийнх нь төсвийн тогтвортой байдалтай их холбоотой байгаа. Нийгмийн даатгалын сан дотроо байгаа тэтгэврийн сан нь маш өндөр алдагдалтай. Энэ жилийн байдлаар бол олгож байгаа нийт тэтгэврийнхээ 40 хувийг бол улсын төсвөөс авч байгаа татаасаар санхүүжүүлж байгаа. Цаашдаа энэ хэмжээ нь хэрвээ Нийгмийн даатгалын шимтгэлийн хувь хэмжээ болон тэтгэврийн насанд өөрчлөлт оруулахгүй бол 60 хувьд хүрэхээр ийм төлөвтэй байгаа. Тэгэхээр энэ алдагдлыг бууруулахын үүднээс 1 талдаа шимтгэлийн хувь хэмжээг нэмэгдүүлэх нөгөө талдаа тэтгэврийн насыг уртасгах тэтгэвэрт гарах насыг нэмэгдүүлэх ийм бодлогын арга хэмжээг авч хэрэгжүүлж байгаа. 

Нийгмийн даатгалын шимтгэлийн хувьд бол нийтдээ 5 хувиар нэмэгдүүлнэ. Эхний нэмэгдлийг нь 2 хувиар ирэх жилээс, ажил олгогч талдаа 1 хувь, даатгуулагч талдаа 1 хувь, тэрний дараагийн жилд 0.5 хувиар 2 талдаа 3 дахь жилд нь 1, 1 хувиар ингээд нийтдээ 5 хувиар 3 жил, 4 жилийн хугацаанд аажмаар нэмэгдүүлэхээр хуулийн төсөлд тусгасан байгаа. 

Төрийн өмчит компанийн хувьчлалын хувьд бол анх 170 тэрбум төгрөгийн орлогыг анхны төсөв дээр тусгасан байсан. Олон улсын валютын сангийн санал болгож байгаагаар бол олон улсын бүртгэлийн аргачлалаар өмч хувьчлалын орлогыг төсвийн орлого талд бүртгэдэггүй. Зөвхөн алдагдал санхүүжүүлэх эх үүсвэр талд бүртгэдэг байгаа. Тэгэхээр өмнөх төлөвлөж байсан төсвийн төрийн өмчит компанийн хувьчлалын орлогоосоо 100 тэрбум төгрөгийг нь бид төсвийн алдагдал санхүүжүүлэх эх үүсвэр талд тусгасан байгаа. 

Анхны батлагдсан төсвөөс ялгаатай зүйл нь бол Төрийн банкийг бид энэ жил биш дараа жил хувьчлахаар тооцсон байгаа. Яагаад гэхээр энэ жилдээ багтааж валютын сантай хамтран арилжааны банкуудын активын чанарт үзлэг хийж үр дүнгээ гаргах ёстой. 

Ш.Раднаасэд: -Микрофон 5-ыг.

Б.Нямаа: -Тэгэхээр өмч хувьчлалын орлого дээр бол 100 тэрбум төгрөгийг төсвийн алдагдлыг санхүүжүүлэх эх үүсвэр талд тусгасан байгаа гэсэн үг. Эрдэнэт үйлдвэрийн хувьд бол төсөвт төлөх татвар нь 251 тэрбум төгрөгөөр төлөвлөсөн байгаа. Төлөвлөснөөс нэмэгдсэн байгаа. Үүнээс ашигт малтмалын нөөц ашигласны төлбөрөөр нэмэгдэж байгаа нь бол 186 тэрбум төгрөг. Бусад төрлийн татвар хураамжаар 65.3 тэрбум төгрөгөөр нэмэгдэхээр тусгасан байгаа. 

Ш.Раднаасэд: -Батнасан гишүүн тодруулах уу. Батнасан гишүүний микрофоныг. 

О.Батнасан: -Тэр Эрдэнэт үйлдвэрийнхээ ашгийн асуудлыг сайн бодолцоорой. Наадах чинь нэг 63 тэрбум төгрөг гээд ярьж байгаа. Одоо хувьд очихоор ашиггүй ажиллаад төр авчихаар асар их ашиг олоод байна гэдэг асуудлыг та нар л ярьж байгаа. 

Хоёрдугаарт тэр тэтгэврийн даатгалын сан дээр ганц нэг орны жишээ туршлагыг харж байхад өсгөн нэмэгдүүлэх бодлого барьдаг юм билээ. Ялангуяа манай сангийн яамныхан нэг талдаа орлого нөгөө талдаа зарлага. Тэгээд хасах гэдэг ийм асуудал дээр та нар одоо ажиллах юм бол энэ улс орон чинь хөгжихгүй ээ. Тэр ялангуяа Солонгосын тэтгэврийн даатгалын сангийн туршлагыг бид бас харж л байна. Ер нь тэтгэврийн даатгалын сан чинь алдагдалтай явдаг ч гэсэн ер нь мөнгөн хуримтлал нөгөө талдаа асар их үүсэж байдаг. Явуулах юм бол сайн маркетинг явуулах юм бол бас боломжтой ийм ажил. Тэр ажил дээрээ бас анхаарч ажиллана биз дээ гэдгийг хэлье. Баярлалаа.

Ж.Батзандан: -Тэгэхээр төсвийн тодотгол хэлэлцэж байгаа. Хууль зүйн байнгын хороон дээр төсвийн тодотгол хэлэлцэнэ гэдэг бол Хууль зүйн салбарынхаа төсөв уруу илүү нарийвчлан харах бололцоо боломжийг олгодог. Тэгээд энэ утгаараа Хууль зүйн байнгын хорооны гишүүний хувьд салбарын төсөв маань яаж орж ирж байгааг бас харлаа. Урсгал зардлаа 8 тэрбум төгрөгөөр нэмэгдүүлж орж ирж байгаа юм байна. Хөрөнгийн зардал бол 2.3 сая төгрөгөөр нэмэгдэж байгаа юм байна. Тэгээд салбарын байгууллагуудаа хараад үзэхээр улсын дээд шүүхийн ерөнхий шүүгчийн төсөв хасахтай өөрөөр хэлбэл тодотголоор 19 саяар буурч орж ирж байх шиг байна. Шүүхийн ерөнхий зөвлөлийн даргын төсөв бас буурч орж ирж байх шиг байна. Улсын ерөнхий прокурорын төсөв бас буурч байна. Цааш нь нэмэгдэж байгаа төсвүүдээ хараадах. Авлигатай тэмцэх газар нэмэгдэж орж ирж байна 610 саяар. Хүний эрхийн Комисс нэмэгдэж орж ирж байна. Цагаатгах ажил нэмэгдэж орж ирж байна гээд. Иймэрхүү байна. Нэг хэсгээс нь хасаад нөгөө хэсэг дээр нь нэмчихсэн ийм л байр суурьтай харагдаж байна. Төрийн албан хаагчдын буруутай үйл ажиллагааны нөхөн төлбөр нэмэгдсэн байна. Энэ дээр би тодруулъя гэж бодож байгаа юм. 

Бүр 2 тэрбум 257 саяыг төлөвлөснөөс 6 тэрбум 57 сая гэж байх шиг байна. Энэ ямар учиртай юм бэ төрийн үйл ажиллагааны буруутай байдал хэтэрснээс болоод байна уу. Мөрдөн шалгах ажиллагаа хууль хяналтын байгууллагуудын алдаатай үйл ажиллагаанаас болоод байна уу, энийг нэг надад тайлбарлаж өгмөөр байна. 

Мэдээж хямралын үед бид салбарын төсвөө шударга ёсыг сахиулдаг учраас манай салбар бол гол салбар байгаа аль болох тануулахгүй хасуулахгүй гарах нь чухал. Гэхдээ аль хэсгээс нь хасаж аль хэсэг дээр нь нэмэх вэ гэдгээ бодох хэрэгтэй. Тэр хил хамгаалах салбараас хассан байна. 82 сая юм шив дээ. 106 тэрбум болгож хасалт хийсэн байна. Хил хамгаалах салбар цагдаагийн байгууллагад бол технологи ашиглах замаар зардлыг бууруулах үйл ажиллагааны чанарыг сайжруулах ийм бололцоо боломж байгаа. Энэ чиглэлд ямар реформ хийхээр төлөвлөгдөж байна вэ гэж энэ дээр надад хариул өгөөч. 

Ер нь тодотголоор чанарын шинжтэй реформын шинжтэй өөрчлөлтүүд орж ирж байна уу. Эсвэл зүгээр нэг хойд хормойгоор  урд хормойгоо нөхсөн жижиг сажиг нэмэлт, хасалтууд байна уу. Энэ дээр нэг сайд тайлбар өгөөч. 

Ш.Раднаасэд: -Бямбацогт сайд.

С.Бямбацогт: -Гишүүдийн өглөөний амгаланг айлтгая. Батзандан гишүүний асуултад хариулъя. Энэ төсвийн тодотгол хийж байгаатай холбоотойгоор Хууль зүй, дотоод хэргийн сайдын багц нэмэгдсэн байна. Энэ ямар зардал юу нэмэгдэж вэ гэдгийг Батзандан гишүүн болоод бас ер нь гишүүдээс асууж сонирхож байгаа. Тэгээд энэ дээр бас тодорхой тайлбар өгье гэж бодож байна. Ямар нэгэн байдлаар юу гэдэг юм бэ удирдлагын зардал энд бол нэмэгдээгүй. Төрийн үйлчилгээг ард иргэдэд хүргэх энэ чиглэлээр л тодорхой төсөвт нэмэгдсэн байгаа. 

Өөрөөр хэлэх юм бол 8 орчим тэрбум төгрөгөөр төсөв нэмэгдэхээр орж ирсэн байгаа. Үүний 4 тэрбум 400 сая нь бол төрийн тусгай албан хаагчдын нэгдсэн эмнэлэг үйл ажиллагаа явагдаад эхэлсэн 2017 оны 1 сарын 1-нээс. Үүнтэй холбоотойгоор нэмэгдсэн байгаа. 2017 оны төсөв дээр бид нар төрийн тусгай албан хаагчдын нэгдсэн эмнэлгийн зөвхөн амбулатори урьдчилан сэргийлэх үзлэг хийх амбулаторийн үйл ажиллагааны зардлыг суулгасан орон тоотой нь. Төрийн тусгай албан хаагчдын нэгдсэн эмнэлгийн хэвтэн эмчлүүлэх тасаг буюу хэвтэн эмчлүүлэх байрыг Б блокыг энэ ондоо 7 сарын 1- гэхэд ашиглалтад оруулахаар үйл ажиллагаа нь эхэлсэн явж байгаа. 7 сарын 1-нд ашиглалтад орно. Мөн бас Монгол Улсын Засгийн газраас Австрийн хөнгөлөлттэй зээлээр эмнэлгийн тонох төхөөрөмжийг шийдэхээр одоо урьдчилсан байдлаар гэрээ хэлэлцээр хийгдээд явж байгаа. 

Үүнтэй холбоотойгоор үндсэндээ эмнэлгийн хэвтэн эмчлүүлэх тасаг Б блокын барилга үйл ажиллагаа явагдаж эхэлнэ. Энд одоо төрийн тусгай албан хаагчид бол манай салбарын ажилтан албан хаагчид болон Чингэлтэй дүүргийн иргэдэд эрүүл мэндийн тусламж үйлчилгээ, урьдчилан сэргийлэх амбулаторийн үзлэг дээрээс нь хэвтэн эмчлүүлэх үйл ажиллагаа явагдах юм. Үүнтэй холбоотойгоор хүн ардынхаа эрүүл мэндийг сахин хамгаалах энэ ажлыг хийж хэрэгжүүлэхэд дутагдаж байгаа төсвийг суулгахаар 4.4 тэрбум төгрөгөөр төсөв нэмэгдэж байгаа. Энэ бол өөр ямар нэгэн зориулалтаар нэмэгдээгүй шүү гэдгийг хэлье. 

Хоёрдугаарт нь төрийн албан хаагчийн буруутай үйл ажиллагааны улмаас иргэд аж ахуйн нэгжид хохирсон хохирлыг Хууль зүй, дотоод хэргийн сайдын багцад мөнгө хуваарилж тусгаж хохирлыг барагдуулдаг. 

Өнөөдрийн байдлаар нийтдээ нэг 200 гаруй иргэн аж ахуйн нэгж байгууллагаас 21 тэрбум төгрөгийн одоо шүүхийн шийдвэр гарсан байж байгаа. 21 тэрбум төгрөгийн шүүхийн шийдвэртээ үүнийг шийдэхэд төсөвт 2 тэрбум төгрөг суусан. Нэмж 3.8 тэрбум төгрөг суулгаж энэ асуудлыг бас тодорхой хэмжээгээр шийдэхэд нь анхааръя гэсэн гүйцэд биш дутуу суулгахаар орж ирсэн байгаа. Энийг бол зайлшгүй уг нь бол шийдэх шаардлагатай. Эрүүгийн болон иргэний, захиргааны журмаар төрийн буруутай шийдвэрээс хохирсон иргэд аж ахуйн нэгж байгууллагын хохирлыг төр барагдуулах үүрэгтэй. Энэ үүргээ бид нар барагдуулж чадахгүй олон жил болж байгаа. Энийг бас барагдуулж өгөөч, эрүүгийн журмаар болон иргэний журмаар захиргааны журмаар шүүхийн шийдвэр гарсан иргэд бид хохирлоо барагдуулмаар байна. Шүүхийн шийдвэрийг биелүүлээч гэсэн шаардлага тавьдаг. Үүнд нь одоо мөнгө байхгүй. Олон жил энийг барагдуулж чадахгүй явж байна. 

Үүнийг л тодорхой хэмжээгээр бас барагдуулж нэн шаардлагатай ялангуяа одоо эрүүгийн хэрэгт татагдаад сэжигтэн яллагдагчаар тооцогдоод хоригдож цагдагдсан нөхдүүд дээр бол их асуудал үүсдэг. Энийг нэн тэргүүний ээлжинд барагдуулах ёстой гэж үздэг юм. Энэ үүднээсээ тодорхой хэмжээнд мөнгө суулгах асуудал ярьсан энэ хэмжээнд суусан байгаа. Гэхдээ хэрвээ шаардлагагүй одоо гэх юм бол энийг хасаж болно. Шүүхийн шийдвэр биелүүлэх бололцоо боломж байхгүйд хүрнэ гэж та бүхэн бас ойлгоосой гэж тусаж байгаа юм. Бусад байдлаар бол харьцангуй юу гэдэг юм төсөв зардлаа хэмнэх шаардлагатай байгаа. Үүнтэй холбоотойгоор төрийн албан хаагчдын тоог нэмэхгүй байх. Тэтгэвэрт гарч байгаа албан хаагчдын хоёр хүн тэтгэвэрт гарвал нэгийг нь буцааж ажилд авах нэгийг нь авахгүй байх гэх мэтийн шаардлагууд бас яригдана. Үүнтэй холбоотойгоор тодорхой хэмжээний зардлууд бас бага хэмжээгээр бас хасагдахаар орж ирсэн байгаа гэдгийг бас хэлье. 

Өөрөөр хэлэх юм бол үндсэндээ манай салбарт ямар нэгэн байдлаар иргэдийн болоод нийгмээс хол хүмүүсээс бас улс төржөөд яриад байгаа тийм урсгал зардлаа нэмэгдүүлээд энд ямар нэгэн байдлаар удирдлагын зардал нэмэгдсэн зүйл ерөөсөө байхгүй шүү. Энэ бол иргэдэд төрийн үйлчилгээг ойртуулах.../минут дуусав/. 

Ш.Раднаасэд: -Батзандан гишүүн. 

Ж.Батзандан: -Хууль зүйн сайдад хандаж нэг зүйлийг захимаар байгаа юм. Засгийн газар уруу орж ирж байгаа хуулийн төслүүдэд Хууль зүйн яам зөвшөөрлөө олгож байгаа. Хууль зөрчсөн боловсруулалт нь муу хуулийн төслүүдийг Улсын Их Хурал уруу, Засгийн газар руу оруулмааргүй байна. Тухайлбал наад төсвийн тодотгол төсвийн хуулиуд дотор чинь хувийн компанидаа мөнгө тавьсан, ашиг сонирхлын зөрчилтэй, татвар төлөгчдийн мөнгийг буруу зарцуулж байгаа ийм заалтууд бас цөөнгүй байгаа. Тэгэхээр энийг зөвшөөрөл олгохдоо Хууль зүйн яам үнэхээр шүүлтүүрээрээ оруулж шалгаад зөвшөөрлөө олгодог баймаар байна. Үүн дээр онцгой анхаараарай гэж. Урьд урьд нь гарч байсан зүйлийг би хэлж байгаа юм шүү жишээгээр. Хувийн компани уруу төмөр зам татдаг. Төсвийг нь тавиад л оруулаад ирдэг. Одоо хувийн компани уруу цахилгааны шугам татах болсон. 

Ш.Раднаасэд: -Нямдорж гишүүн. 

Ц.Нямдорж: -Одоо бид нар чинь ингээд тодотгол яг энэ хуулийн байгууллагуудтай холбож яриад тэгээд дуусах юм байгаа биз дээ. Өөр тэр нэг янз янзын юм ярих хэрэггүй шүү дээ. 

Ш.Раднаасэд: -Тэгээд Төсвийн байнгын хороо уруу шилжүүлнэ. 

Ц.Нямдорж -Нэгдүгээрт энийг хэлэх гэсэн юм. 

Хоёрдугаарт энэ Засгийн газар нь саналаа оруулаад ирчихлээ. Засгийн газраасаа зөрж нэг их яриад байх юм Засгийнханд байхгүй юм байгаа биз дээ гэж л ойлгож байгаа шүү дээ. 

Зарчим нь тийм байх ёстой байх. Тэр Бямбацогт гишүүн ээ. Энэ над дээр нэг өргөдөл нэг компаниас ирсэн юм. Тэгээд шүүхийн шийдвэр нь гарчихсан Мон-Роудаас мөнгө авах байсан тэгсэн чинь замаас нь өөр компани аваад явчихлаа гэж гомдол ирсэн байна лээ шүү дээ. Энэ юмаа та нар Амгаланбаатар та нар үзээрэй. Хуучин бол шүүхийн шийдвэр нь гараад ийм ийм шийдвэртэй гэдгээ Сангийн яамныханд жагсаалтаар нь үзүүлээд тэгээд төсөвт төлбөрт төлдөг мөнгө суулгадаг. Төсөв батлагдсаны дараа Сангийн яам яг тэр жагсаалтад орсон компаниудад шийдвэр гүйцэтгэлийн бичгээр мөнгө өгдөг л байсан юм л даа. Тэгсэн чинь сая бараг тэрбум төгрөг байсан байхгүй юу. Манай компанид олгогдох байсан чинь замаас нь шүүхийн шийдвэргүй компанид олгосон байна гэсэн бичиг ирж байна лээ. Би тэр бичгийг Амгаланбаяр руу явуулсан. 

Цаашдаа энэ юмаа та нар жаахан хямгатай байхгүй бол болохгүй байх гэж би бодож байна. Ийм зүйл хэлье. Тэгээд энэ тодотголыг нь ерөнхийд нь нэг дэмжээд явуулцгаана биз дээ. 

Яг чин үнэнээ хэлэх юм бол сүүлийн үеийн янз янзын хэрэг явдлаасаа шалтгаад хуулийнханд итгэх миний итгэл унтарсан шүү. Яах гэж 30 жил та нарын төлөө зүтгэж явлаа гэж харамсах бодол надад төрж байна шүү. Нүүрэн дээр чинь хэлье. Сайд нь сууж байна дарга нар нь сууж байна. Хэний төлөө юуны төлөө яах гэж би зүтгэж явснаа ойлгохоо байж эхэлж байна шүү. Энэ адал балмад явдлууд чинь зүгээр л намайг унтраачихлаа та нар. Би шүүхийнхэнд хандаж энийг хэлж байна. Прокурорынхонд хандаж энийг хэлж байна. Тагнуулынханд хандаж энийг хэлж байна. Шийдвэр гүйцэтгэлийнхэн та нарт хандаж би энийг хэлж байна. Энэ зөвхөн миний сэтгэл унтарч байгаа биш Монголын ард түмний сэтгэл унтарч байгаа шүү. Яасан их адал балмад юм хийцгээдэг юм бэ. Яасан их нуудаг юм хаадаг юм. Хүний зовлонд ханаж цадах болоогүй юу. Харамсаж л сууна. Аахар, шаахар албан тушаалын төлөө нэр төрийн төлөө зарчмаа мартаад худалдагдаад үүрэг гүйцэтгээд 37 оны онцгой комиссын …/минут дуусав/.

Ш.Раднаасэд: -За хариултаа авчхаад дараа нь, Бямбацогт сайд. 

С.Бямбацогт: -Амгаланбаяр дарга хариулах уу. Шүүхийн шийдвэртэй холбоотойгоор шүүхийн эцсийн гарсан шийдвэрийг гүйцэтгэхдээ төлбөр төлөгчийг нь хэн нэгэнд өгөх ёстойг нөгөө тийш нь бол өгсөн зүйл байхгүй байгаа. Тэр бол одоо Хууль зүй дотоод хэргийн сайдын багцад зөвхөн төрийн буруутай үйл ажиллагааны улмаас иргэн болон аж ахуйн нэгжид эрүүгийн захиргааны, иргэний журмаар учирсан хохирлыг барагдуулах мөнгө багцад сууж өгдөг. Үүнээс бид нар бол мөнгө нь хорин хэдэн тэрбум төгрөгийн шүүхийн шийдвэр гарсан байдаг. Мөнгө төсөвт байхгүй учраас эхний ээлжинд зөвхөн эрүүгийн журмаар өөрөөр хэлэх юм бол хууль бусаар цагдсан хорьсон шалгасан мөрдсөн энэ улсууд дээр учирсан хохирлыг барагдуулах тийм юмыг эн тэргүүний ээлжинд анхаарч байгаа. Энэ улсууд дээр учирсан хохирлыг барагдуулахад энэ тэргүүний ээлжинд анхаарч байгаа. Энэ гарч байгаа шийдвэрүүд бол зөвхөн энэ хэрэгт олгогдож байгаа. Зүгээр иргэн аж ахуйн нэгж хоорондын маргааны улмаас шүүхийн шийдвэр гардаг. Шүүхийн шийдвэрийг шүүхийн шийдвэр гүйцэтгэх байгууллага гүйцэтгэдэг. Ингэхдээ одоо бас гарсан тийм зохих ёсоор төлбөр хүлээн авагчид нь шийдвэрийг гүйцэтгэх өөр хүмүүст гүйцэтгэсэн тийм тохиолдол байна уу үгүй юу би бас шалгаж үзье. 

Ер нь бол иргэний шийдвэр гүйцэтгэлтэй холбоотойгоор хэл ам их таталж байгаа. Нэг талаасаа төлбөр төлөгч нь би төлөхгүй хугацаа хойшлуулж өгөөч гомдол гаргадаг. Нэг талаасаа төлбөр хүлээн авагч нь нэхэмжлэгч нь миний төлбөрийг барагдуулж өгөх гээд шүүхийн шийдвэр гүйцэтгэх байгууллага чинь удаан ажиллаж байна. Хойрго ажиллаж байна гэсэн шүүмжлэл их гардаг. Энийг бас тодорхой хэмжээнд шийдэхээр шүүхийн шийдвэр гүйцэтгэх тухай хуулийг Их Хуралд ойрын үед өргөн барьж энэ ойрын үед батлуулах бодолтой байгаа. Ийм байдлаар иргэний шүүхийн шийдвэр гүйцэтгэлтэй холбоотой маргаантай хэл амтай асуудлууд нэлээд байгаа. Энийг бол цэгцлэхээр бас Засгийн газраас ажиллаж байгаа. Бусад асуудлын тухайд одоо бас яг хэрэг бүртгэлт мөрдөн байцаалт шүүн таслах ажиллагаанд хөндлөнгөөс оролцох бололцоо боломж байхгүй. Тийм болохоор гарч байгаа маргаан гомдлуудыг бол тухай бүрд нь холбогдох байгууллагуудаар хянуулж шалгуулахаар ирж байгаа өргөдлүүд нь анхаарч ажиллаж байгаа гэдгээ бас хэлье. 

Ш.Раднаасэд: -Амгаланбаяр дарга. 

Ц.Амгаланбаяр: -Нямдорж гишүүний саяын хэлсэн Мон-Роуд компанитай холбоотой асуудал ирсэн танаас. Тэгээд би холбогдох дэд даргадаа цохоод өгсөн. Тэгээд тэр юуг нь шалгуулж байгаа. Гэхдээ бол шүүхийн шийдвэргүй компанид өр төлбөрийг бол өгсөн гэсэн асуудлыг бол мэдэхгүй юм байна. Би тэрийг шалгаад танд эргээд мэдэгдье. 

Ш.Раднаасэд: -Нямбаатар гишүүн. 

Х.Нямбаатар: -Та бүхэнд энэ өдрийн мэнд хүргэе. Би хоёр зүйл хэлэх гэсэн юм. Сангийн яам, Хууль зүйн сайд аль аль талдаа одоо хүчин төгөлдөр үйлчилж байгаа Эрүүгийн байцаан шийтгэх хуулинд байцаан шийтгэх ажиллагааны зардлыг төр хариуцна гээд заалттай. Тэгээд өнөөдөр мөрдөн байцаалтын шатанд миний зүгээс сүүлд олж авснаар сонссоноор 52 хэрэг байцаан шийтгэх ажиллагааны зардалгүйн улмаас ингээд хэрэг цаашаа явдаггүй ингээд түдгэлзээд байгаа. Ялангуяа энэ 52 хэргийн бараг дийлэнх нь алтны компаниудад холбогдох ийм хэргүүд байгаа. Өөрөөр хэлэх юм бол байгаль орчны  журмыг зөрчсөний улмаас улсад үлэмж хэмжээний хохирол учруулсан ийм хэргүүд байгаа. Тэгээд энэ хэргүүд дээр үлэмж хэмжээний хохирлыг одоогийн дагаж мөрдөж байгаа хуулиар 9.6 сая төгрөгөөс дээших хохирлыг үлэмж хэмжээний хохирол гэж үзэх нөгөө талаасаа тухайн хэргийг үлэмж хэмжээний хохирол учирчээ гэдгийг байгаль орчинд нөлөөлөх байдлын үнэлгээ хийдэг  ийм мэргэшсэн үнэлгээний компаниудаар төлбөрийг нь төлж хийлгэж байж энэ шинжээчийн дүгнэлт гарч байж тэр хүмүүст эрүүгийн холбогдох хариуцлага хүлээлгэх ийм журамтай. Ингээд ийм зардалгүйн улмаас гацаад байгаа. 

Тийм байхаа Хууль зүйн сайдаа. Тэгээд ийм асуудлыг бид нар ингээд төсөв хүнд төсөвгүй гээд ийм шалтаг тоочоод цаана нь байгаль орчныг машид ихээр сүйтгэсэн нөгөө элдвийн химийн хорт бодис байгаль орчинд шингээсэн гол мөрний ус урсцыг тасалдуулсан компаниудыг нэг талаасаа өөхшүүлээд байгаа мэт ийм зүйл байгаа. Тийм учраас Нямаа дарга аа энэ дээр нэг төсвийн тодотгол дээр нааш цааш нь хөдөлгөх ямар боломж байгаа вэ. Энэ уг нь 52 иргэдээр байгаль орчны шинжээч томилж үнэлгээ хийлгэхэд тийм их зардал биш юм байна лээ. Эртээд Баясгалан дарга бид хэд бас нэг яриад сууж  байхад тийм зүйл яригдаж байна лээ, нэгдүгээрт. 

Хоёрдугаарт нь төсвийн тодотголтой хамт дагаж орж ирж байгаа хуулиудаас Хууль тогтоомжийн хуульд нэмэлт, өөрчлөлт оруулж байгаагаа Нямаа дарга аа, татаад авъя гээд би түрүүн нэг санал хэлсэн шүү дээ. Яагаад гэвэл одоо ирэх долоо хоногт Хууль зүйн яамнаас нөгөө Хууль тогтоомжийн хуулийн аргачлалын дагуу Хууль, тогтоомжийн хуульд нэр бүхий гишүүдээс өргөн барьсан Хууль, тогтоомжийн хуульд нэмэлт, өөрчлөлт оруулах хуулийн төсөлд нөгөө 6 аргачлалаар санал, дүгнэлт гаргаад ингээд ирж байгаа юм. Тэгээд засагт өргөн барих юм. Гарцаа байхгүй яг та хэдийн гаргасан 15 үндэслэлээс гадна Улсын Их Хурлын Тамгын газар бусад яамдуудаас өгсөн саналууд бүгд нийлээд арван хэд, хориод саналуудаар зүйл заалтуудад өөрчлөлт орохоос өөр аргагүй болоод байгаа юм. Өөрөөр хэлбэл энэ аргачлалуудаар заавал энэ Улсын Их Хурлаас гарах шийдвэр, явах шаардлагагүй гэж үзэхээр ийм хууль тогтоомжийн хуулинд нэмэлт, өөрчлөлт орох төсөл явж байгаа. Тэгэхээр энэ хоёр дээр би нэг санал хэлье. Энийг та бүхэн холбогдох Байнгын хороон дээрээ энэ асуудлыг хэлэлцээч. 

Нэгдүгээрт нь тэр байцаан шийтгэх ажиллагааны зардал гээд цөөхөн хэдэн төгрөгийг тавиад өгөөч. 

Хоёр дахь нь Хууль тогтоомжийн хуульд нэмэлт, өөрчлөлт оруулах төслөө татаад аваач. Ерөөсөө агуулгын хувьд ялгаа байхгүй. 7 хоногийн дараа бараг эргүүлээд өргөн барих гээд байгаа юм. Өөрөөр хэлбэл Их Хурал нэг асуудлаар хоёр ийм хэлэлцүүлэг зохион байгуулах ийм ажил явагдана гэдгийг хэлье. Өөр зүйлгүй. 

Ш.Раднаасэд: -Санал гэж ойлгох уу. Би хэдэн асуулт асууя. Өнгөрсөн намрын чуулганаар чинь бид нар Хилийн тухай хууль баталсан. Сэргэлэн даргаас асууя. Энэ хуулийг хэрэгжүүлэхэд чинь одоо төсөв санхүүтэй холбоотой хүндрэл юу байна нэгдүгээрт. 

Хоёрдугаарт Гэр бүлийн хүчирхийллийн хууль баталсан. Одоо нөгөө саатуулах байр, тусгаарлах байр, баривчлах байр энэ чинь яг нөхцөл байдал ямар байна. Энийгээ нэг эргэж тойрч харсан уу. Миний сонссоноор наад баривчлах байрууд чинь дүүрээд хаана юу байгаа нь мэдэгдэхгүй болсон байгаа сурагтай сонсогдох юм. Энийг үзмээр байна. Дээрээс нь Хууль зүйн сайд энэ багц дээрээ байгаа юмаа харж байгаад реформын шинжтэй юм хиймээр байгаа юм. Энэ гэмт хэргээс урьдчилан сэргийлэх зардал гээд байгаа юм. Нийт торгуулийн орлогын 40 хувь орон нутгийн хуваарилалт дор явж байгаа. Энэ яг нийт хэчнээн төгрөгийн юм байдаг юм бэ. Одоо ингээд харж байх нь ээ хулгайн гэмт хэрэг чинь жил ирэх тусам өсөөд яваад байгаа юм, тасралтгүй. 

Энэ гэмт хэргээс урьдчилан сэргийлэх юмаа төсвөө эсвэл нэг хоёр жилдээ эсвэл боож багцалж авч байгаад энэ аймаг сумдыг камержуулах энэ гэмт хэргээс урьдчилан сэргийлэх чиглэлийн ядаж энэ хулгайгаа таслан зогоох юмаа нэг цогцоор нь нэг авч үзэж хийх боломж байхгүй юу уу. Тэгэхгүй бол өнөөдөр одоо орж ирэхээр нь сандал ширээ явдал гээд нөгөө урсгал зардлаа дутсан гутсан юм санхүүжүүлсэн юмнуудаа л хийж байгаа болохоос биш яг энэ гэмт хэрэгтэй тэмцэх чиглэлээр бодлого чинь яг мөнгө төгрөг юм чинь хуваарилалт нь явж чадаж байгаа юм уу гэдэг юмыг энэ дээр яаж хийх юм бэ. 

Одоо 2019 оны 1 сарын 1-нээс мөрдөнө гэж байгаа. Нөгөө Эрүүгийн хуулиар зорчих эрхийг хязгаарлах гээд нөгөө гэрийн хорионд байлгадаг. Үүний чинь төсөв мөнгө тооцоо тоолуур юмнууд нь хаанаа яаж тооцогдож байгаа вэ. Энэ дээрээ бэлтгэл ажил юм уу төсөв дээр чинь явж байгаа юу. Одоо ингээд хууль батлагдана. 7 сарын 1-нээс эхлээд хэрэгжээд эхэлнэ, Эрүүгийн хуулийн нэмэлт. Яах вэ өргөн барьсан төслөөр чинь бол зорчих эрхийг хязгаарлах нь 2019 оны 1 сарын 1 байгаа тийм ээ. 

Нэг жилийн дотор бид том газар нутаг дээр энэ тархай бутархай нүүдлийн иргэншил дотор чинь яаж энийгээ зохион байгуулна гэж тооцож байгаа юм. Үүнийхээ бэлтгэл юмнууд энэ төсөв дээр байна уу. Ийм гурав, дөрвөн асуултад хариулт өгөөч. 

Сэргэлэн даргаас эхлэх үү. 

Ц.Сэргэлэн: -Хил хамгаалах ерөнхий газрын дарга Сэргэлэн асуултад хариулж байна. Монгол Улсын хилийн тухай хууль батлагдсанаар 2 сарын 1-ний өдрөөс эхэлж хэрэгжинэ. Хилийн тухай хуулийг яг хэрэгжүүлэхтэй холбоотой хүндрэл бэрхшээл гэдэг юм уу ийм асуудал одоогоор харьцангуй бага байна. Харин саяхан Сангийн яаман дээр болсон. Улсын төсөвт нүүрсний экспортоос орж ирж байгаа орлогыг нэмэгдүүлэхэд чиглэгдсэн цогц арга хэмжээнүүдийг авах зайлшгүй шаардлагатай байна гэж яригдсан. Энд яригдсан асуудлаар Хил хамгаалах байгууллагын хувьд нэг үүрэг хүлээсэн. Энэ нь юу вэ гэхээр одоо нүүрсийг авто машинаар тээвэрлэж экспортолж байгаа хамгийн өндөр ачаалалтай  Гашуун сухайт, Ганц модны боомтоор нүүрсний экспортыг нэмэгдүүлэхэд одоогийн мөрдөж байгаа хүчин чадлаараа ажиллахад хангалтгүй байна. 

Өнөөдрийн мөрдөж байгаа цагийн хуваарийн дагуу ажиллахдаа үйл ажиллагааныхаа технологийг сайжруулснаар нэмэгдүүлэх ямар боломж байна гэдгийг судлаад ер нь гурав дахин нэмэгдүүлэх ийм боломж байна гэсэн дүгнэлтэд хүрсэн. Гэхдээ энд бол ямар нэгэн байдлаар цагийн хуваарийг уртасгах  ийм байдлаар биш одоо явуулж байгаа нүүрс тээврийн болон зэсийн баяжмалыг экспортод гаргаж байгаа авто машинуудыг шалгах түүнийг бүртгэх энэ үйл ажиллагааны технологио сайжруулснаар бараг гурав дахин нэмэгдүүлэх ийм боломжтой юм байна тэгвэл улсын төсөвт орж ирэх нүүрсний экспортын мөнгө гурав дахин нэмэгдэх юм байна гэсэн ийм тооцоо хийгээд энд шаардлагатай харин бага хэмжээний зардал шаардлагатай юм байна. 

Энэ нь юу вэ гэхээр Гашуун сухайтын боомтоор нүүрс экспортолж байгаа орох гарах чиглэлийн 4, 4 нийт 8. зэсийн баяжмалын орох 2, гарах 2, нийт 4. ингээд энэ урсгалууд дээр тусбүрд нь ерөөсөө автомашины жолооч нарыг одоо бол буугаад голд нь тавьсан контейнерт байрлаж байгаа хоёр манай баримт бичгийн шалгах манайд томилогдсон шалгагч нар ирж бүртгүүлээд шалгуулаад ингэхэд 3 минут зарцуулж байгаа юм. Энийг 1 минутад багтаахын тулд яах вэ гэхээр орох гарах чиглэлийн миний саяын хэлсэн бүх чиглэлийн урсгалууд дээр кабин байрлуулъя. 

Нар салхи хүйтэн бороо шорооноос хамгаалсан кабин байрлуулъя. Кабинаа сүлжээндээ холбоё. Энэ тохиолдолд тээврийн хэрэгслийн жолооч шууд бүртгүүлээд нэвтрээд явна. 1 минут зарцуулна. Ингээд гурав дахь минут зарцуулна. Ингээд гурав дахин нэмэгдүүлнэ. Тэгэхээр энэ кабиныг байрлуулах түүнийг худалдан авах хийлгэх энд нэг 360 сая төгрөгийн тооцоо гарсан. Бүр зураг төсвөөрөө гарсан байж байгаа. Дээр нь энэ үйл ажиллагаан дээр бид урсгал бүр дээр шалгагч ажиллуулна. Дээрээс нь тээврийн хэрэгслийг шалгахад бид  гэрээт цэргүүдийг ашиглая гэж тооцож байгаа. Энд нэг 820 сая төгрөг л дөө ер нь нийт тооцоогоор. Нэмэгдэх ийм шаардлагатай байна. Энийг нэмж өгөөч гэсэн хүсэлт тавьж байна. Өөр бол одоо хүндрэл алга. Илтгэл дууслаа. 

Ш.Раднаасэд: -Бямбацогт сайд. 

С.Бямбацогт: -Раднаасэд дарга бас чухал асуудал хөндлөө. Энэ гэмт хэрэгтэй тэмцэх гэмт хэргээс урьдчилан сэргийлэх энэ бодлого маань бас тодорхой хэмжээгээр завсардаад гэдэг юм уу, ойлгомжгүй байдалд орсноос болоод өнгөрсөн хугацаанд бас асуудалтай болсон. 2012 он хүртэл одоо Хууль зүй, дотоод хэргийн яамны дэргэд гэмт хэргээс урьдчилан сэргийлэх зөвлөл ажилладаг. Гэмт хэргээс урьдчилан сэргийлэх чиглэлээр тодорхой бодлого боловсруулж гэмт хэрэгтэй тэмцэх байгууллагуудыг бас мэргэжил арга зүйн туслалцаа үзүүлж хамтарч ажилладаг байсан. Энэ гэмт хэргээс урьдчилан сэргийлэх зөвлөлийн ажиллагаа зогссоноос болж өнгөрсөн хугацаанд ерөөсөө гэмт хэрэгтэй тэмцэх гэмт хэрэг гарсан гэмт хэргээ илрүүлэх таслан зогсоох хариуцлага тооцох энэ чиглэлд илүү анхаардаг. Гэмт хэргээс урьдчилан сэргийлэх чиглэлээр бол тодорхой бодлого үйл ажиллагаа бол орхигдсон бас ийм байсан. 

Ийм учраас бас гэмт хэргээс урьдчилан сэргийлэх зөвлөлийг бол шинээр байгуулж гэмт хэргээс урьдчилан сэргийлэх ажилд бас тодорхой зардал мөнгө төсөвлөж тодорхой ажлуудыг хийхээр төлөвлөж хөтөлбөр боловсруулж ажиллаж байгаа. Тухайлах юм бол одоо хар тамхи мансууруулах бодистой тэмцэх үндэсний хөтөлбөрийг боловсруулж батлуулж байна. Гэмт хэрэгтэй тэмцэх бодлогын баримт бичгийг бас боловсруулж гаргаж байна. 

Гэмт хэргийн гарч байгаа шалтгаан нөхцөлийг судалж түүнийг гаргахгүй байх түүнээс урьдчилан сэргийлэх чиглэлээр тодорхой бодлого боловсруулах ажлууд хийгдэж байгаа. Үүнийг хийж хэрэгжүүлэхэд мэдээж төсөв мөнгө орон тоо бол хэрэгтэй байгаа. Энэ урд нь ямар зардлаар юу явж байсан юм бэ гэхээр тодорхой төсвийн хүү торгуулийн орлогын 40 хүртэл хувийг энэ гэмт хэргээс урьдчилан сэргийлэх зөвлөлийн үйл ажиллагаанд зарцуулна гэсэн хуультай боловч өнөөдөр орон нутгийн төсөв, орон нутагт байгаа орон нутгийн төсөв бүрдүүлж байгаа Засаг дарга иргэдийн хурлынхан хэдэн төрлийн төсөв бүрдүүлээд түүнээс хэдэн төгрөгийн гэмт хэргээс урьдчилан сэргийлэх зөвлөлийн зардал төсөвлөдөг юм бэ. 

Түүнийгээ ямар арга хэмжээнд яаж зарцуулдаг юм  гэдэг ойлголт мэдээллүүд байхгүй байгаад байгаа. Өөрийн чинь хэлдгээр тэгээд нэг амиа аргацаасан ширээ сандал компьютер одоо юу гэдэг юм ойр зуурын арга хэмжээнд зарцуулдаг байсныг бид нар бас таслан зогсооё. Зөвхөн одоо орон нутагт гэмт хэргээс урьдчилан сэргийлэх зөвлөлийн бодлогоо 21 аймаг, 9 дүүрэгтэй бодлогоо уялдуулъя. Гэмт хэрэгтэй тэмцэх байгууллагатайгаа үйл ажиллагаагаа нэгтгэе. Энд төсөвлөгдсөн мөнгийг зориулалтаар нь зарцуулъя гэдэг шаардлагыг тавьж байгаа. Гэмт хэргээс урьдчилан сэргийлэх зөвлөлийн нарийн бичгийн даргыг заавал орон нутагт байгаа цагдаагийн байгууллагын одоо даргаар томилуулж ажиллуулах шаардлагыг бид нар бас тавьж ажиллаж байгаа. 

Ийм байдлаар цааш цаашдаа бол  энэ гэмт хэрэгтэй тэмцэх чиглэлээр урьдчилан сэргийлэх зардлыг бол Сангийн яамнаас тодорхой тоонууд гаргуулж үүнийг төсөвт хэдэн төгрөг ордог юм орж байгаа мөнгийг зориулалтаар нь зарцуулах тал дээр бас анхаарч ажиллахаар тодорхой арга хэмжээг авч байгаа. Саатуулах байр, хамгаалах байр, эрүүлжүүлэх байр гээд цагдаагийн байгууллагын чиг үүрэгтэй холбоотойгоор гэр бүлийн хүчирхийллийн хууль эрүүлжүүлэх, албадан эрүүлжүүлэх тухай хуулинд бас өөрчлөлт орсонтой холбоотойгоор бас ажлын чиг үүрэг ачаалал нэмэгдэж байгаа. Хуучин бол бид нар зүгээр саатуулах байр ажиллаж байсан бол одоо Гэр бүлийн хүчирхийллийн хуультай холбогдуулаад хамгаалах байрны шаардлага гарч ирж байна. Эрүүлжүүлэх байрны шаардлага гарч ирж байна. Эдгээрийн одоо орчин нөхцөл ахуй бол туйлын хүнд байгаа. 

Энийг шийдье гэхэд шийдэх мөнгө бололцоо Монгол Улсын төсөвт алга. Шийдэх гээд оруулахаар өнөөдөр эдийн засаг ийм хүнд байгаа үед Засгийн газар бодлогоо бас нэгдсэн бодлоготой явах учиртай. Энэ дээр тавих мөнгө байхгүй учраас энэ асуудлыг битгий яриад бай гэдэг байдлаар Сангийн яамнаас бол үндсэндээ хүлээж авахгүй байгаа. Бид нар саатуулах байр, хамгаалах байрны тухайд Гэр бүлийн хүчирхийлэлтэй тэмцэх тухай хууль хэрэгжүүлэх хуулийн хүрээнд одоо хамгаалах байрны тухайд бол НҮБ-ын хүн амын сан Швейцарын хөгжлийн агентлаг гэх мэт олон улсын байгууллагын туслалцаатайгаар л хамгаалах байрны асуудлыг шийдэхээр явж байна. Улсын төсвөөс нэг ч төгрөг зарцуулж байгаа юм байхгүй. Эрүүлжүүлэх байрны нөхцөл байдлыг сайжруулах тал дээр тодорхой асуудал шийдэх ёстой. Мөнгө байхгүй л байгаа. Иймэрхүү байдалд үйл ажиллагаа явуулж байгаа. Цаашлаад ярих юм бол улсын хэмжээнд Монгол Улсын 330 сум кобонтой болсон гэж байгаа. Үүнээс одоо Өвөрхангай аймгийн Хужирт суманд кобоны барилга одоогоор байхгүй байна. 80 жил ашиглаж байгаа барилга …/минут дуусав/.

Ш.Раднаасэд: -Би наад гэмт хэргээс урьдчилан сэргийлэх 40 хувь гэдэг чинь нийт хэдий хэмжээний төгрөг болж байна. Одоо наадах чинь нийт гудамж талбайгаа камержуулсан юм би мэдэхгүй юм. Олон аймаг биш байгаа байх. Байдаг бол ганц нэг л аймаг байгаа байх. Бүх аймгууд аймгийн төвүүд ядаж камертай болмоор байгаа байхгүй юу. Гэх мэтээр тэр энэ урьдчилан сэргийлэх чиглэлээр ялангуяа би энэ хулгайг яриад байна шүү дээ. Орон байрны болоод бусад хулгайн энийгээ таслахын тулд энэ мөнгөө төвлөрүүлж байгаад нэг удаа нэг дорвитойхон юм хийвэл болох юм уу болохгүй юм уу гэдэг л юм яриад байгаа байхгүй юу. 

Бямбацогт сайд. 

С.Бямбацогт: -Орон нутгийн төсвийн хуулиар орон нутгийн төсөвт гэмт хэргээс урьдчилсан сэргийлэх зөвлөлийн мөнгө тухайн тухайн аймгийнхаа төсөвт ордог учраас нэгдсэн байдлаар бидэн дээр тоон мэдээлэл байхгүй байгаад байгаа юм. Сангийн яамнаас бид нар тоон мэдээллийг нэгтгэж өгөөч гэсэн шаардлага тавьж байгаа. Орон нутгийн бас гэмт хэргээс урьдчилан сэргийлэх зөвлөл салбар зөвлөлүүдээс бас шаардаж байгаа. Ингээд үндсэндээ нэгдсэн байдлаар ерөөсөө гэмт хэргээс урьдчилан сэргийлэх зардалд улсын хэмжээнд иймэрхүү мөнгө төсөвлөгддөг юм байна. 

Хуулиараа 40 хувь бүрдэх ёстойгоос ийм л мөнгө зарцуулагдаж байгаа юм байна. Энийг 40 хувьд нь хүргэе. 40 хувьд нь хүргээд одоо яг өөрийн чинь ярьж байгаа тэр томоохон бодлогын асуудал бол шийдэхэд дутагдах юм бол нэмэгдэх асуудал ярина. Өнөөдөр яах аргагүй камержуулах асуудал бол маш том гэмт хэрэгтэй тэмцэх гэмт хэргээс урьдчилан сэргийлэх чиглэлээр камерын асуудал хамгийн чухал асуудал болоод байгаа юм. Аль сайн камержуулсан аймгуудад гэмт хэргийн гаралт эрс буурч байгаа. Тийм статистик тоонууд гарч байгаа. Тийм учраас энийг нэгдсэн журмаар шийдэх гэж цагдаагийн байгууллага дээр тодорхой төсөв тооцоо хийлгэж нийтдээ нэг 60 орчим тэрбум төгрөг байхад 21 аймаг Улаанбаатар хотынхоо камерын асуудлыг иж бүрнээр нь цогцоор нь  хоорондоо мэдээллийн маш нарийн нэгдсэн уялдаатайгаар шийдэх бололцоотой байна гэсэн төсөв гарсан байгаа. Энийг бас шийдэх мөнгө байхгүй. 

Гэмт хэргээс урьдчилан сэргийлэх төсөвт бол тийм их хэмжээний мөнгө ерөөсөө цугладаггүй. Энийг шийдэх бололцоо байхгүй. Гэмт хэргээс урьдчилан сэргийлэх зөвлөлийн зардлаас үүнийг одоо шийдэх боломж бололцоо бол байхгүй байгаа юм. Тийм болохоор өнөөдөр олон улсын зээл тусламж авахад төсөв хүнд учраас өөр бусад байдлаар шийдэх л арга замыг бид хайж ажиллаж байгаа. 

Ш.Раднаасэд: -Бичгээр гаргасан зарчмын шинжтэй саналууд дээр санал хураана. Улсын Их Хурлын гишүүн Пүрэвдорж Хууль зүй, дотоод хэргийн сайдын багцад 2017 оны төсвийн тодотголоор урсгал зардлаар 8.4 тэрбум төгрөг 4.6 сая төгрөгөөр нэмэгдүүлснийг хасах санал гаргаж байна. 

Пүрэвдорж гишүүн. 

Б.Пүрэвдорж: -Ер нь бол олон улсын валютын сантай хийсэн хэлэлцээрийн үр дүнд энэ тодотгол орж ирж байгаа. Энэ тодотголоор төсвийн зардал талдаа ерөөсөө ямарваа нэгэн тийм таналт хийх ийм санаачилгыг Засгийн газар болон олон улсын валютын сан гаргаагүй. Харин ч татварын орлогыг, татварыг нэмэгдүүлэх дээрээс нь одоо урсгал зардлыг нэмэгдүүлэхээр энэ төсвийн тодотгол орж ирсэн байгаа. Тийм учраас энэ Монгол ардын намын 2016 оны мөрийн хөтөлбөрийг бас сануулах нь зүйтэй байх. Татвар нэмэхгүй, нэгдүгээрт. 

Хоёрдугаарт эдийн засгийн хямралын өртгийг иргэдээр төлүүлэхгүй гэсэн ийм мөрийн хөтөлбөртэй. Дээрээс нь төсвийн үр ашиггүй тансаглалын зардлыг танаж хэмнэлтийн горимд шилжүүлнэ гэсэн ийм хөтөлбөртэй байгаа. Тэгэхээр энэ урсгал зардлыг төсвийн тодотголоор нэмж оруулж ирснийг эсэргүүцэж байгаа юм. Тийм учраас тэвчиж болох зардлыг бид тэвчээд явах юм бол энэ улсын төсөв болон төсөвт илүү эерэг үр дүн гарч ирнэ. Үүний үр дүнд бол эдийн засаг сайжирна гэж харж байгаа. Тийм учраас Хууль зүй, дотоод хэргийн сайдын багцад байгаа 8 тэрбум 4 сая 600 мянган төгрөгийг урсгал зардлыг нь нэмэгдүүлснийг хасах санал гаргаж байна. Их Хурлын гишүүд дэмжиж өгнө үү. 

Ш.Раднаасэд: -Бямбацогт сайд. 

С.Бямбацогт: -Бямбацогт өөрийнхөө цалин нэмж байгаа эсвэл салбартаа орон тоо шинээр нэмж байгаа машин тоног төхөөрөмж, тавилга хэрэгсэл худалдаж авах гэж байгаа зардал байсан бол хасахад асуудал алга, хасуулахад бэлэн байна. Энэ чинь цаад талдаа ерөөсөө гол нь тэр иргэдэд эрүүл мэндийн тусламж үйлчилгээг чанартай хүртээмжтэй хүргэх ийм бодлого л явж байгаа юм л даа. 2013 онд төрийн тусгай албан хаагчдын нэгдсэн эмнэлгийг татан буулгасан хууль зүйн салбарын 26 мянган албан хаагч түүний гэр бүл Чингэлтэй дүүргийг ард иргэдэд эмнэлгийн тусламж үйлчилгээ үзүүлдэг энэ асуудал чинь алга болсон шүү дээ. Тэгээд өчнөөн жил болж өчнөөн юм болж болж арай чүү нэг юм төрийн тусгай албан хаагчдын нэгдсэн эмнэлэг гээд Чингэлтэй дүүргийн иргэд болоод энэ салбарын ажилтан албан хаагчдын эрүүл мэндэд анхаарах энэ асуудлыг нь шийдээд энэ барилгынх нь үлдсэн санхүүжилтийг нь тавиад тоног төхөөрөмж нь гаднын зээл тусламжаар шийдээд одоо үйл ажиллагаа явуулахад нь дутагдаж байгаа мөнгийг л шийдье гэж байгаа юм. Бусдаар тоног төхөөрөмж гэх юм бол арван хэд хориод тэрбум төгрөгийн асуудлыг бид олон улсын зээл тусламжаар шийдэж байгаа. 

Барилгынх нь тодорхой хэмжээнд үлдэгдэл санхүүжилт шийдсэн. Уг нь ингээд үүний чинь цаад талд чинь иргэдэд эрүүл мэндийн үйлчилгээг л хурдан шуурхай хугацаанд хүртээмжтэй хүргэх бодлого л явж байгаа юм. Тэгээд ийм л юмыг одоо хасах гээд байгаа юм Пүрэвдорж гишүүн ээ. Уг нь хасмааргүй л байх юм. 

Ш.Раднаасэд: -За санал хураалт. Урсгалд зардалд 8 тэрбум 4 сая 600 мянган төгрөгөөр нэмэгдүүлснийг хасъя гэсэн санал гаргасан. Санал хураалт. 18.8 хувиар санал дэмжигдсэнгүй. 
МОНГОЛ УЛСЫН 2017 ОНЫ ТӨСВИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ, НИЙГМИЙН ДААТГАЛЫН САНГИЙН 2017 ОНЫ 

ТӨСВИЙН ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ 

ХУУЛИЙН ТӨСЛҮҮДИЙН ТАЛААРХ ЗАРЧМЫН 

ЗӨРҮҮТЭЙ САНАЛЫН ТОМЬЁОЛОЛ

Улсын Их Хурлын гишүүн Энхболдын гаргасан:
1.Гашуунсухайт боомтоор нүүрс экспортолж байгаа тээврийн хэрэгслийг гарах, орох замын урсгал тус бүр дээр нь шалгаж, бүртгэхэд шаардагдах шалгалтын кабин байрлуулахад шаардагдах 360.0 сая төгрөгийг нэмж тусгах. Хил хамгаалах ерөнхий газрын төсөв дээр тийм үү. Санал хураалт. 56.2 хувиар дэмжигдлээ. Экспортоо нэмье гээд Засгийн газар шийдсэн юм байна шүү. 56.2 хувиар санал дэмжигдлээ. 
2.Улсын Их Хурлын гишүүн Энхболдын гаргасан, Гашуунсухайтын автозамын шалган нэвтрүүлэх нүүрсний экспортыг нэмэх зорилгоор шалган нэвтрүүлэхэд шаардагдах шалгагчийн гэрээт цэргийн цалинд 820.0 сая төгрөгийг нэмж тусгах. Санал хураалт. 56.2 хувийн саналаар дэмжигдлээ. 
Энэ чинь нөгөө Пүрэвдорж гишүүн та чинь нөгөө харьяатын дарга байхдаа нөгөө паспортыг нь үздэггүй шалгадаг гэсэн тэр юм чинь бол байхгүй юм байна шүү дээ. Сая сонсоход бол. Ерөөсөө нүүрээ харуулаад л явдаг гээд яриад байсан. Тэгээд тэр чинь байхгүй сая энэ ажилласан хүмүүс хэлээд байна. Ингээд нэгдүгээр асуудал дууслаа. 
Төсвийн байнгын хорооны санал, дүгнэлтийг би өөрөө танилцуулна. 
Дараагийн асуудалд оръё. Хууль тогтоомжийн тухай хуульд нэмэлт оруулах тухай хуулийн төслийн анхны хэлэлцүүлгийг хийе. 
Хэлэлцэж байгаа асуудалтай холбоотой хуралдаанд оролцож байгаа хүмүүсийг танилцуулъя. Ажлын хэсэг. Сангийн яам төрийн нарийн бичгийн дарга Нямаа, энэ чинь нэг их олон нэр байдаг ганцаараа байдаг. Материал тараагдсан байгаа. Асуулт асуух гишүүн байна уу. Кнопоо дар. Нямбаатар гишүүн. 
Х.Нямбаатар: -Би түрүүн хэлсэн. Хууль тогтоомжийн хуульд нэмэлт, өөрчлөлтийг татахгүй юм уу. Татахгүй бол санал хураалгая гэж хэлэх гэж байна. Төсөв дагаж өргөн мэдүүлсэн тэгэхдээ Бямбацогт сайдаа. Хамгийн гол нь төсөв дагаж өргөн мэдүүлэхдээ тийм шууд уялдаатай заалт байхгүй байгаа байхгүй юу. Бид нарын өргөн барих гэж байгаа төсөл энэ төсөв дагаж өргөн мэдүүлсэн төсөл хоёрын давхцал юуг нь яасан юу байна. Энэ ингээд харьцуулсан харьцуулалт энэ тэр нь байна. Бид нар ирэх долоо хоногт энийг ингээд өргөн барья гэсэн юутай байгаа байхгүй юу. Тэгэхээр хоёр ажил хийгээд яах вэ гэсэн санааг хэлээд байна. 
Ш.Раднаасэд: -Нямаа дарга хариул даа. Бямбацогт сайд хариулах ёстой юм. Юугаараа төсөвтэй зайлшгүй холбоотой учраас өргөн барьж байгаа юм бэ. Тайлбараа хийх хэрэгтэй байна. Бямбацогт сайд уу. 
С.Бямбацогт: -Энэ төсвийн хуулийг батлахтай холбогдуулж бас та бүхэн бас мэдэх байх тийм үү, оруулж ирж байгаа хуультай холбоотойгоор хөндөгдөж байгаа хуулиудыг давхар нэмэлт, өөрчлөлт оруулж явах дэгтэй байдаг. Энэ дэгийн тухай хуулинд орж ирж байгаа юм. Тэгээд энэ хуулийн хууль тогтоомжийн тухай хуульд нэмэлт оруулах тухай энэ хуулийн 12.2.1 гээд 12.2.2 гээд заалтууд байж байгаа. 12.2.1 нь гадаад улс олон улсын байгууллагын банк санхүүгийн байгууллагаас авах зээлийн ерөнхий нөхцөлийн талаарх олон  улсын гэрээ 12. 2.2 дээр тухайн жилийн улсын төсөв, төсвийн тодотголд энэ асуудал шууд төсвийн тодотголтой холбогдож байгаа учраас энэ асуудлуудыг Хууль тогтоомжийн тухай хуулийн заасан нөгөө зургаан аргачлалыг хэрэглэхгүй шууд оруулдаг байя гэсэн заалт явж байгаа юм л даа. Яах 12 дугаар заалтыг л тэр чигээр нь яаж байгаа байхгүй юу. 12.2 дахь хэсгийг тэр чигээр нь 12.2 дотор нь явж байгаа учраас. 
Ер нь бол зайлшгүй шаардлагатай байгааг та бас ойлгож байгаа байх. Тэр үүднээсээ л орж байгаа. Таны энэ ингээд төсвийн тодотголтой дагаж яваад  араас нь таны оруулж ирдэг хууль тогтоомжийн тухай хуулийг нэмэлтээр бас явж болно л доо. 
Ш.Раднаасэд: -Микрофон 5. 
Б.Нямаа: -Нямбаатар гишүүний асуултад бас нэг тодруулга хийе. Нэгд төсвөө дагалдаж орж ирж байгаа. 
Хоёрдугаарт яг дараагийн хүлээгдэж байгаа нэг асуудал нь жишээ нь энэ дунд хугацааны төсвийн хүрээний мэдэгдэл үүний дараа төсвийн хөрөнгө оруулалтын хөтөлбөр Засгийн газрын өрийн удирдлагын стратеги гээд ийм бичиг баримтууд удахгүй бас хаврын чуулганд өргөн барьж хэлэлцүүлэх гэсэн хуультай байгаа. Цаг хугацааны хувьд бол нэлээд ийм шахуу болоод байгаа. Тэгэхээр болдог бол тэр дараагийн хуулийн төслийг бас нэгтгээд хэлэлцээд явдаг ч юм уу ийм боломж байгаа юу гэж танд хэлж байсан. 
Хоёрдугаарт бас нэг асуудал гараад байгаа нь энэ яг  энэ хуулийн ихэнх чиглэлээр хийгдэж байгаа энэ судалгааны ажлууд нь бол зөвхөн өргөн барихаас өмнөх ажлын хэсэг байгаа дээр байгаа. Түүнээс биш өргөн барьсны дараа бол энэ хууль тогтоомжийн тухай хуулийн тэр бүх процессыг бол мөрдөөд явах ёстой. Өргөн барихын өмнө хийгдэж байгаа судалгааны ажлууд байгаа. Тэгээд дунд хугацааны төсвийн  хүрээний мэдэгдэл бол 5 сарын 1 гэхэд Улсын Их Хуралд өргөн барьсан хуультай. 
Төсвийн гүйцэтгэлийг бид мөн 6 сарын 15 -нд Улсын Их Хуралд өргөн барьдаг. Тэгээд цаг хугацааны хувьд шахах гэдэг чинь хэд хэдэн өргөн барих шаардлагатай зүйлс байгаад байгаа. 
Ш.Раднаасэд: -Санал хураалт явуулъя. Хууль тогтоомжийн тухай хуульд нэмэлт оруулах тухай хуулийн төслийг дэмжье гэсэн томьёоллоор санал хураая. 1 сайдаа солих гэж байгаа юм уу. Санал дэмжигдсэнгүй. Хэлэлцэх шаардлагагүй гэж үзлээ гэсэн үг. Энэ ингээд дэмжигдсэнгүй. 
Нямдорж гишүүн. 
Ц.Нямдорж: -Энэ Хууль тогтоомжийн хууль гээд нэг юм энэ өмнөх Засгийн үед оруулж ирээд тэгээд энэ хуулийн яамныхан болно бүтнэ гээд байхаар нь баталчихсан ийм л хууль шүү дээ. Одоо тэгээд болохгүй ч юм шиг болмоор ч юм шиг юм яриад л. Элдэв шалтаг тоочоод өөрчлөх гээд ингээд. Сэхэж ч чаддаггүй, үхэж ч чаддаггүй нэг ийм улстай боллоо. Үнэхээр болохооргүй юм болсон бол энэ хуулийг нь хүчингүй болгож хаяад урьд нь мөрдөж байсан хуулийг мөрд л дөө та нар. Тэгээд нэг төсөв хэлэлцэхээр савируулж оруулж ирээд нэг заалтыг нь хүчингүй болгоно гэсэн юм яриад л. Чаддаггүй юм бол болохгүй юм байна гэдгийг нь хэлээд тэр өмнө нь мөрдөж байсан бэлэн хууль байгаа шүү дээ. Тэгээд нэг талд нь гар л даа. Энэ олон удаагийн ийм асуудал яригдаж байна шүү дээ. 
Ер нь хэцүү хууль баталсан байна. Болохооргүй юм байна гээд. Хүнд сурталтай юм байна гээд л яриад байгаа юм. Яах гэж ийм юм өөрсдөө оруулж ирсэн юм бэ. Би тэр хуулийн ажлын хэсэг ахлаад гарангуут нь мөрдөж эхэлнэ гэж эд нар юм ярьсан байгаа юм. Тэгээд наадах чинь болохгүй. Бэлтгэл хангах шаардлагатай юм байна гэж зүтгүүлсээр байгаад нэг 9 сарын дараа ч байна уу мөрдүүлэх хугацааг нь хойш тавьсан. Энэ хугацаанд баараггүй чадна чадна бэлтгэлээ хангана гээд байсан, байхгүй.
Ер нь сүүлийн үед ажиглаад байхад бол ажлаа сайн хийхийн оронд ажлаа хийж чадахгүй болохоор хууль уруу буруу бухдаг ийм л нэг юм тогтох гээд байгаа юм. Ийм байж болохгүй шүү дээ. Одоо тэр үед энэ хуулийн яаманд ажиллаж байсан хүмүүс энд л байж байна шүү дээ. Яах гэж ийм юм батлуулсан юм. Дахиж энэ асуудлаа Засгийн газар дээрээ нэг авч үзээд тэр батлуулсан хууль одоо энэ мөрдөх гээд байгаа хууль чинь үнэхээр болохгүй юм  хийгээд хаясан юм бол бүхэлд нь хүчингүй болгуулах юм хий л дээ. Та нарт санал оруулж ирэх эрх нь байгаа шүү дээ. Тэгээд л нэг асуудал ярьдаг. Нэг заалтаар нь ордог. Муур хулган болж тоглож байгаа юм шиг ийм ажил байж болохгүй шүү дээ. Энийгээ анхаармаар юм. 
Төсвийн байнгын хороонд санал, дүгнэлтийг би уншъя.
Ш.Раднаасэд: -Дараагийн асуудал хэлэлцье. Сонирхлын зөрчлийн тухай хуулийн Нийтийн албанд нийтийн хувийн ашиг сонирхлыг зохицуулах, сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай болон Төрийн албаны тухай хуульд нэмэлт оруулах тухай хуулийн төслийн эцсийн хэлэлцүүлэг.
Эцсийн хэлэлцүүлэгт төслийг бэлтгэсэн талаарх танилцуулгыг Нямбаатар гишүүн танилцуулна. 
Х.Нямбаатар: -Байнгын хорооны дарга эрхэм гишүүд ээ, Монгол Улсын Засгийн газраас 2016 оны 10 дугаар сарын 6-ны өдрийн Улсын Их Хуралд өргөн мэдүүлсэн нийтийн албанд нийтийн болон хувийн ашиг сонирхлыг зохицуулах ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай, Төрийн албаны тухай хуульд нэмэлт оруулах тухай хуулийн төслүүдийн анхны хэлэлцүүлгийг Улсын Их Хурал 2017 оны 4 дүгээр сарын 07-ны өдрийн чуулганы нэгдсэн хуралдаанаар хэлэлцэж эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. Ажлын хэсэг Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.1 дэх заалтыг үндэслэн нэгдсэн хуралдаанаар анхны хэлэлцүүлэг явуулах үед төслийн зарим зүйл заалтыг гүйцээн боловсруулах чиглэл өгсний дагуу холбогдох зарчмын зөрүүтэй саналуудыг мөн хуулийн 23 дугаар зүйлийн 3.2 дахь заалтад заасны дагуу хураалгах саналуудыг тус тус бэлтгэсэн. 
Нийтийн албанд нийтийн болон хувийн ашиг сонирхлыг зохицуулах ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай, Төрийн албаны тухай хуульд нэмэлт оруулах тухай хуулийн төслүүдийн эцсийн хувилбарын төсөл, зарчмын зөрүүтэй саналын томьёоллыг бэлтгэн та бүхэнд тараасан байгаа. 
Байнгын хорооны эрхэм гишүүд ээ, 
Нийтийн албанд нийтийн болон хувийн ашиг сонирхлыг зохицуулах ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай, Төрийн албаны тухай хуульд нэмэлт оруулах тухай хуулийн төслүүдийн эцсийн хувилбарын талаар төсөл эцсийн хэлэлцүүлэгт бэлтгэсэн тухай танилцуулга болон зарчмын зөрүүтэй саналыг хэлэлцэн шийдвэрлэж өгөхийг та бүхнээс хүсье. 
Анхаарал тавьсанд баярлалаа. 
Ш.Раднаасэд: -Ажлын хэсгийг танилцуулъя. Баасанням-Авлигатай тэмцэх газрын Тамгын хэлтсийн дарга. Сайнзориг-Хууль зүй, дотоод хэргийн яам Хууль зүйн бодлогын газрын дарга, Гантуяа-ахлах мэргэжилтэн гэсэн ийм хүмүүс байна. 
Асуулттай гишүүн байна уу. Ажлын хэсгээс гаргасан зарчмын зөрүүтэй саналаар санал хураая. 
1.Төслийн 10.1.4 дэх хэсгийн энэ хуулийн 10.1.2 дахь хэсэгт заасан нэр дэвшигч түүний хамаарал бүхий этгээд нь оффшор бүсэд өөрийн нэр дээр банкны данс нээлгэсэн мөнгөн хөрөнгө байршуулсан хөдлөх үл хөдлөх хөрөнгө өмчилсөн, хувь нийлүүлэх замаар хуулийн этгээд үүсгэн байгуулсан бол энэ тухай урьдчилан мэдүүлэх ба нэр дэвшигчийг томилогдсон эсвэл сонгогдсон өдрөөс хойш гурван сарын дотор дараах арга хэмжээг авч өмчийн байдалд орсон өөрчлөлт орлогын талаар 30 хоногийн дотор холбогдох байгууллагад мэдүүлнэ гэснийг энэ хуулийн 10.1.2 дахь хэсэгт заасан нэр дэвшигч албан тушаалд сонгогдсон эсвэл томилогдсон тохиолдолд тухайн албан тушаалтан түүний хамаарал бүхий этгээд нь оффшор бүсэд банкны данс нээлгэсэн мөнгөн хөрөнгө байршуулсан хөдлөх үл хөдлөх хөрөнгө өмчилсөн хувь нийлүүлэх замаар хуулийн этгээд үүсгэн байгуулсан бол гурван сарын дотор дараах арга хэмжээг авч өмчийн байдалд орсон өөрчлөлт орлогын талаар 30 хоногийн дотор Авлигатай тэмцэх газарт мэдүүлнэ гэж өөрчлөх. Санал хураалт. 87.5 хувиар санал дэмжигдлээ. 
2.Төслийн дор дурдсан агуулгатай 3 дугаар зүйлийг хасах:

3 дугаар зүйл. Энэ хуулийг … дугаар оны ...-ны өдрөөс эхэлж дагаж мөрдөнө гэж. Нямбаатар гишүүн би нэг юм асууя. 6 сараар 3 сар явсан өмнө нь анхны хэлэлцүүлгээр явахад энэ заалт байсныг хасах гэж байсныг болиулсан. Нэмж оруулаад болиулсан. Одоо яг гурван сарын дотор энэ одоо байгаа энэ оффшорчид чинь юмаа нааш цааш нь болгож амжих юм уу. Энэ дотор оффшор данстай хүн байна уу. Амжих уу 3 сарын дотор. 
Нямбаатар гишүүн.
Х.Нямбаатар: -Анх 6 сараар орж ирсэн тэгээд чуулган дээр Байнгын хороон дээр гурван сар гээд ийм санал гараад дэмжигдсэн, нэгдүгээрт. 
Хоёрдугаарт Орос, Америк зэрэг улсуудад яг энэ төрлийн харилцаагаар 3 сарын хугацаа өгсөн байгаа. 
Х.Нямбаатар: -Дэлгэрсайхан гишүүн микрофонд ярих уу. 
Б.Дэлгэрсайхан: -Процедур нь тийм удаан болохоор өөрөөр яасан юмнууд. Өөрөө бас зөрчил болох гээд байгаа юм. Бараг 4 сар болно. 
Ш.Раднаасэд: -Санал хураалт. 3 дугаар зүйлийг хасъя гэсэн томьёоллоор. 75 хувиар санал дэмжигдлээ. 
Дэгийн тухай хуулийн 23.2.3-т заасны дагуу хураалгах санал. Төслийн 1 дүгээр зүйлийн 10.1.5 дахь хэсгийн суралцах гэсний дараа хөдөлмөр эрхлэх гэж. Мэдэгдэнэ гэсний өмнө бичгээр гэж тус тус нэмэх. Санал хураалт. 2/3-оор явах ёстой санал шүү. 87.5 хувиар санал дэмжигдлээ. 
Төрийн албаны тухай хуульд нэмэлт оруулах тухай хуулийн төслийн талаар төслийн 2 дугаар зүйлийг дор дурдсанаар өөрчлөн найруулах. 
2 дугаар зүйл.Энэ хуулийг нийтийн албанд нийтийн болон хувийн ашиг сонирхлыг зохицуулах ашиг сонирхлын зөрчлөөс урьдчилсан сэргийлэх тухай хуульд нэмэлт оруулах тухай хууль хүчин төгөлдөр болсон өдрөөс эхэлж дагаж мөрдөнө. Санал хураалт. 87.5 хувиар санал дэмжигдлээ. Байнгын хорооны танилцуулгыг чуулганы нэгдсэн хуралдаанд 
Нямбаатар гишүүн танилцуулна. 
Дараагийн асуудал.Саяын баталсан хуультай холбоотойгоор тогтоолын төсөл оруулж ирж байгаа юм байна, ажлын хэсэг. Ажлын хэсэг хэвээрээ хэлэлцэж байгаа асуудалтай холбоотой асуух асуулттай гишүүн байна уу. Батзандан гишүүн өөр. 
Ж.Батзандан: -Нийтийн албанд нийтийн болон хувийн ашиг сонирхлыг зохицуулах ашиг сонирхлын зөрчлөөс урьдчилан сэргийлэх тухай хуульд төрийн өндөр албан тушаалтнууд болон тэдгээрийн хамаарал бүхий этгээдүүд оффшор бүсэд данс эзэмших, хөдлөх болон үл хөдлөх хөрөнгө эзэмших өмчлөхийг хориглох тухай заалтуудыг оруулж өгч байна. Энэ хуулийн төслийг 4 жилийн өмнө өргөн барьж байсан. Өнөөдрийг хүртэл нэлээдгүй урт хугацаа авч хоёр парламент дамжиж одоо эцсийн хэлэлцүүлэгт орж байна. Тэгэхээр Байнгын хороо дэмжиж маргааш Улсын Их Хурлын чуулганаар орж энэ хуулийн төсөл батлагдах тал уруугаа орох гэж байна. Ажлын хэсэгт орж хичээл зүтгэл гаргаж ажилласан гишүүдэд бас талархаж байгаагаа илэрхийлье. Мэдээж энэ хуулийн төсөл хууль батлагдсантай холбогдуулж Засгийн газар оффшор бүс болон оффшор банкыг тодорхойлох тогтоол гаргах ёстой. Энэ хуулийн хэрэгжилтийг хангах үүднээс Улсын Их Хурал бас тогтоол гаргаж байгаа. Тэгэхээр шат шатны байгууллагууд анхаарч ажиллах ёстой. Энэ тогтоолын төслийг дэмжих нь зүйтэй гэдэг байр суурьтай байгаагаа илэрхийлье. 
Ш.Раднаасэд: -Энэ дотор нэг жаахан редакцын шинжтэй засварууд байна шүү. Би тэр юмнуудыг нь янзалъя. Асуулт, саналтай гишүүд алга. Нямбаатар гишүүн горимын санал гаргах юм уу. Нямбаатар гишүүн.
Х.Нямбаатар: -Горимын санал гаргая. Анхны хэлэлцүүлгээр нь баталъя гэсэн горимын санал гаргаж байна. 
Ш.Раднаасэд: -Нийтийн албанд нийтийн болон хувийн ашиг сонирхлыг зохицуулах сонирхлын зөрчлөөс урьдчилан сэргийлэх тухай хуульд нэмэлт оруулах тухай хууль батлагдсантай холбогдуулан авах арга хэмжээний тухай Улсын Их Хурлын тогтоолын төслийг чуулганы нэгдсэн хуралдаанд танилцуулж батлуулахыг анхны хэлэлцүүлгээр батлуулахыг дэмжье гэсэн томьёоллоор санал хураая. 75 хувиар санал дэмжигдлээ. 
Тогтоолын төслийг чуулганы хуралдаанд танилцуулж батлуулахыг дэмжье гэсэн томьёоллоор санал хураалт явуулъя. 75 хувиар санал дэмжигдлээ. 
Чуулганы нэгдсэн хуралдаанд Байнгын хорооны санал, дүгнэлтийг Нямбаатар гишүүн танилцуулна. 
Ингээд Хууль зүйн байнгын хорооны өнөөдрийн хуралдаан дууссан тул Байнгын хорооны хуралдааныг хаасныг мэдэгдье. Баярлалаа гишүүдэд. 

